
1. ᐃᓕᓴᕐᓂᓕᕆᔩᑦ
ᐃᓕᓴᕐᓂᓕᕆᔩᑦ ᓄᐃᑕᐅᓯᒪᕗᑦ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᑕ 
ᐊᖏᖃᑎᒌᓐᓂᖓᓄᑦ ᐊᒻᒪᓗ ᐃᓕᓐᓂᐊᓂᓕᕆᓂᕐᒥ ᐱᖁᔭᕐᒧᑦ 
ᐄᔫᒃᑯᓄᑦ, ᐃᓄᑐᐃᓐᓇᓄᑦ ᐊᒻᒪᓗ ᓇᔅᑳᐱᓄᑦ (CQLR, c. I-14).

ᐃᓕᓴᕐᓂᓕᕆᔨᑕᓖᑦ ᐊᑐᓂᑦ 14 ᓄᓇᓖᑦ ᓄᓇᕕᒻᒥ.

ᐃᓕᓴᕐᓂᓕᕆᔩᑦ ᓇᐅᓕᒫᓅᓕᖓᑦᓱᑎᒃ ᖃᐅᔨᒋᐊᕐᕕᓴᔭᐅᕗᑦ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ ᐃᒫᙰᕐᑎᐅᓂᕐᒥᒃ ᓄᑭᖃᕐᓱᑎᒃ ᓄᓇᓕᒻᒥ 
ᑭᒡᒐᑐᕐᑕᒥᓂᑦ ᑌᑲᓂ ᐃᓕᓐᓂᐊᕕᒻᒧᑦ ᐃᓕᖓᓪᓗᑯᐊᐱᒍᑎᓕᓐᓄᑦ 
ᐱᑦᔪᑎᓄᑦ.  ᑭᓯᐊᓂ, ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᑲᒪᒋᔭᖃᕈᑎᓂᒃ 
ᑎᓕᔨᒍᑎᖃᕈᓐᓇᑐᑦ ᐃᓕᓴᕐᓂᓕᕆᔨᓂᒃ ᑐᑭᑖᕆᓂᕐᒥ ᓄᑭᖃᕈᑎᓂᒃ 
ᐃᓚᖏᓐᓂᑦ ᐱᓇᓱᐊᕐᑕᐅᔪᓂᑦ.

1.1. ᐃᓕᓴᕐᓂᓕᕆᔩᑦ ᐋᕐᕿᓱᕐᓯᒪᒍᓯᖏᑦ
ᓂᕈᐊᕐᑕᐅᓯᒪᔪᑦ ᑲᑎᖕᖓᔩᑦ ᖃᑦᓯᐅᒋᐊᖃᕐᓂᖏᑦ 
ᐊᑦᔨᒌᓲᖑᖕᖏᑐᑦ ᒪᓕᑦᓱᑎᒃ ᓄᓇᓕᓐᓂᑦ ᐊᑐᓂ ᐃᓄᖏᑦᑕ 
ᐅᓄᕐᓂᖏᓐᓂᒃ ᑌᑲᓂᓗ ᓄᓇᖓᓂ ᐃᓕᓴᕐᓂᓕᕆᔨᖏᑦᑕ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑎᓂᑦ ᐃᒫᙰᕈᑎᒋᓯᒪᔭᖏᓐᓂᒃ.  ᑖᒃᑯᐊ 
ᑲᑎᖕᖓᔩᑦ ᐅᓄᕐᓂᖓ ᐋᕐᕿᑕᐅᓲᖅ ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ 
ᑐᑭᑖᕈᑎᖓᑎᒍᑦ ᐊᑦᔨᒌᖕᖏᑑᓱᖑᑦᓱᑎᓗ 5-ᓂ 8-ᓄᑦ 
ᑲᑎᖕᖓᔨᖃᕐᓱᑎᒃ. 

ᐅᓄᕐᓂᖏᑦ ᓂᕈᐊᕐᑕᐅᓯᒪᔪᑦ ᑲᑎᖕᖓᔩᑦ ᐊᑐᓂ ᓄᓇᓕᓐᓂᑦ 
ᐃᒣᓕᖓᕗᑦ:
ᑲᖏᕐᓱᐊᓗᒃᔪᐊᖅ   7
ᑰᒃᔪᐊᖅ     8
ᑕᓯᐅᔭᖅ    5
ᐊᐅᐸᓗᒃ    5
ᑲᖏᕐᓱᖅ    6
ᖁᐊᕐᑕᖅ    5
ᑲᖏᕐᓱᔪᐊᖅ    6
ᓴᓪᓗᐃᑦ     7
ᐃᕗᔨᕕᒃ    5
ᐊᑯᓕᕕᒃ    6
ᐳᕕᕐᓂᑐᖅ    8
ᐃᓄᒃᔪᐊᒃ    8
ᐅᒥᐅᔭᖅ    5
ᑰᒃᔪᐊᕌᐱᒃ    7

1.2. ᐃᓚᐅᒍᓐᓇᓂᕐᒧᑦ ᐊᑐᕐᑕᐅᒋᐊᓖᑦ
ᐃᓚᐅᒍᓐᓇᓚᖓᑐᐊᕈᓂ ᐃᓕᓴᕐᓂᓕᕆᔨᓂ ᑲᑎᖕᖓᔨᐅᓂᕐᒧᑦ, ᑌᓐᓇ 
ᐃᒣᓕᖓᒋᐊᓕᒃ:
>  ᐅᑭᐅᕐᑖᒌᕐᓯᒪᓗᓂ ᓈᒻᒪᓂᕋᕐᑕᐅᔪᓂᒃ (18-ᓂᒃ ᐅᑭᐅᖃᕆᐊᓕᒃ 
ᐅᖓᑖᓄᓪᓘᓃᑦ);

>  ᐱᖁᔭᑎᒎᕐᑐᓂᑦ ᐱᕐᖃᔭᖕᖏᑑᒍᑎᖃᖕᖏᓗᓂ (ᐆᒃᑐᕋᐅᑎᒋᓗᒋᑦ:  
ᐃᓱᒪᒃᑯᑦ ᖃᓄᐃᒍᑎᓪᓚᕆᒻᒥᒃ ᐋᓐᓂᐊᓗᓂ ᐊᒻᒪᓘ ᐃᕐᖃᑐᐃᔨᒧᑦ 
ᐱᒍᓐᓇᖏᑦᑑᒍᑎᖃᕐᓂᕋᕐᑕᐅᓯᒪᓗᓂ)

>  ᑲᓇᑕᒥ ᓄᓇᖃᕆᐊᓕᒃ;
>  ᓄᓇᓕᒻᒥ ᑌᑲᓂ ᓄᓇᖃᕐᓯᒪᒋᐊᓕᒃ 12-ᓂᒃ ᑕᕐᕿᓂᒃ 
ᐃᑭᓐᓂᓴᐅᖕᖏᑐᓂᒃ;

>  ᐸᓯᔭᑦᓴᖑᕐᑎᑕᐅᓚᐅᕐᓯᒪᖕᖏᓗᓂ ᓱᒋᐊᕐᑕᐅᒍᑎᖃᓚᕿᒍᓐᓇᑐᒥᒃ 
ᐸᕐᓇᓀᕐᓯᒪᕕᒻᒨᑕᐅᓂᕐᒥᒃ ᐊᕐᕌᕐᒥ 1-ᒥᒃ ᐅᖓᑖᓄᓘᓐᓃᑦ; ᑕᒪᓐᓇ 
ᐃᓚᐅᕐᖃᔭᖕᖏᑑᓚᕿᒍᑎᖓ ᐊᑕᒐᔭᕐᑐᖅ 3-ᓄᑦ ᐊᕐᕌᒍᓄᑦ 
ᓱᒋᐊᕐᑕᐅᒍᑎᖓᑕ ᐸᕐᓇᓀᕐᑕᐅᒍᑎᖓᑕ ᑐᑭᑖᕐᑕᐅᓂᖓᑕ 
ᑭᖑᓂᐊᒍᑦ ᐊᒻᒪᓗ, ᐊᑭᓕᕋᑦᓴᑖᕐᑎᑕᐅᑐᐃᓐᓇᑐᕕᓂᐅᑉᐸᑦ 
ᐅᕝᕙᓘᓐᓃᑦ ᑭᖑᓪᓕᒦᕐᓯᔭᐅᒍᑎᒥᒃ ᑐᑭᑖᕐᑕᐅᔪᕕᓂᐅᑉᐸᑦ, 3-ᓄᑦ 
ᐊᕐᕌᒍᓄᑦ ᑌᑲᖕᖓᑦ ᐅᓪᓘᑉ ᑐᑭᑖᕐᑕᐅᓂᖓᑕ ᑭᖑᓂᖓᓂ 
ᑌᓐᓇ ᐃᓄᒃ ᐱᑖᕐᓯᒪᖕᖏᑐᐊᕐᐸᑦ ᐃᕐᖃᑐᐃᕕᒃᑰᑐᒥᒃ 
ᐃᓱᒪᒋᔪᓐᓀᑕᐅᒍᑎᒥᒃ;

>  ᐸᓯᔭᑦᓴᖑᕐᑎᑕᐅᓚᐅᕐᓯᒪᖕᖏᓗᓂ ᐃᕐᖃᑐᕐᑕᐅᒍᑎᐅᒍᓐᓇᑐᒥᒃ 
ᐱᓂᕐᓗᓂᕐᒥᒃ ᑎᒍᔭᐅᒪᓚᕿᒍᑎᐅᒍᓐᓇᑐᒥᒃ ᐊᕐᕌᒍᓂᒃ 5-ᓂᒃ 
ᐅᖓᑖᓄᓪᓘᓃᑦ ᓯᕗᓂᐊᒍᑦ ᐸᓯᔭᑦᓴᖑᕐᑎᑕᐅᓯᒪᒻᒥᓗᓂ 
2-ᓂᒃ ᐃᕐᖃᑐᕐᑕᐅᒍᑎᐅᒍᓐᓇᒥᔫᓐᓂᒃ ᐱᓂᕐᓗᓃᓐᓂᒃ; ᑌᒫᒃ 
ᐃᓚᐅᒍᓐᓇᖏᑦᑑᓚᕿᒍᑎᖓ ᑲᔪᓯᒐᔭᕐᑐᖅ ᐊᕐᕌᒍᓂᒃ 10-ᓂᒃ 
ᓱᒋᐊᕐᑕᐅᒍᑎᖓᓂ ᐋᕐᕿᑕᕕᓂᐅᑉ ᐸᕐᓇᓀᕐᑕᐅᓯᒪᓂᕕᓂᖓᑕ 
ᑭᖑᓂᖓᒍᑦ ᐊᒻᒪᓗ, ᐊᑭᓕᕋᑦᓴᑖᕐᑎᑕᐅᑐᐃᓐᓇᑐᕕᓂᐅᑐᐊᕐᐸᑦ 
ᐅᕝᕙᓘᓐᓃᑦ ᑭᖑᓪᓕᒦᕐᓯᔭᐅᒍᑎᒥᒃ ᑐᑭᑖᕐᑕᐅᔪᕕᓂᐅᑉᐸᑦ, 
10-ᓄᑦ ᐊᕐᕌᒍᓄᑦ ᑌᑲᖕᖓᑦ ᐅᓪᓘᑉ ᑐᑭᑖᕐᑕᐅᓂᖓᑕ 
ᑭᖑᓂᖓᓂ ᑌᓐᓇ ᐃᓄᒃ ᐱᑖᕐᓯᒪᖕᖏᑐᐊᕐᐸᑦ 
ᐃᕐᖃᑐᐃᕕᒃᑰᑐᒥᒃ ᐃᓱᒪᒋᔪᓐᓀᑕᐅᒍᑎᒥᒃ ᑕᒪᒋᓐᓄᑦ ᑖᒃᑯᓅᖓ 
ᐃᕐᖃᑐᕐᑕᐅᒍᑎᐅᒍᓐᓇᑑᓐᓄᑦ ᐱᓂᕐᓗᓃᓐᓄᑦ;

>  ᐅᓪᓗᓕᒫᕐᓯᐅᑎᐅᓗᓂ ᐅᓪᓘᑉ-ᐃᓓᓐᓇᖓᓂᓘᓐᓃᑦ 
ᐱᓇᓱᑦᑎᐅᖏᓪᓗᓂ ᑲᑎᕕᒃ ᐃᓕᓴᕐᓂᓕᕆᓂᕐᒥ.  
ᑭᓯᐊᓂ, ᑲᑎᖕᖓᔨ ᖃᖓᑐᐃᓐᓇᖅ ᐃᓕᓭᔨᓂᒃ 
ᐃᓇᖏᕐᑌᔨᐅᑲᓪᓛᒍᓇᕕᓕᒃ ᐊᓯᐊᓂᒃ ᐃᓇᖐᓯᒪᔪᑦᓴᖃᕈᓐᓀᐸᑦ;

>  ᐃᓕᓐᓂᐊᑎᐅᖕᖏᓗᓂ ᑭᓯᑕᐅᒪᖃᑎᐅᔪᓂ ᐃᓕᓐᓂᐊᕕᑐᐃᓐᓇᒥ 
ᐅᕝᕙᓘᓐᓃᑦ ᐃᓄᒻᒪᕇᑦ ᐃᓕᓐᓂᐊᕕᖓᑕ ᓇᓪᓕᑐᐃᓐᓇᖓᓂᑦ 
ᐃᓕᓐᓂᐊᒐᖏᓐᓂᑦ ᐃᓕᓐᓂᐊᑎᐅᖕᖏᓗᓂ ᑲᑎᕕᕐ 
ᐃᓕᓴᕐᓂᓕᕆᓂᕐᒥ.

ᑎᓕᔭᐅᒪᓂᕐᒥᓂ, ᓂᕈᐊᕐᑕᐅᓯᒪᔪᖅ ᑲᑎᖕᖓᔨ ᑖᒃᑯᓂᖓ 
ᐊᑐᕐᑕᐅᒋᐊᓕᓐᓂᒃ ᓈᒻᒪᓈᕐᓯᒪᒋᐊᓕᒃ ᓂᕈᐊᕐᑕᐅᓯᒪᕕᒻᒥᓂᓗ 
ᓈᒻᒪᓈᕐᓯᒣᓐᓇᑎᓗᒋᑦ.  ᑌᒣᖕᖏᑯᓂ, ᖃᓄᐃᓕᒋᐊᓪᓚᑐᖃᑦᔭᑎᓐᓇᒍ 
ᐱᔪᓐᓇᐅᑏᕈᒌᒐᔭᕐᑐᖅ ᑲᑎᖕᖓᔨᐅᒍᓐᓇᓂᕐᒥᒃ ᐃᓕᓴᕐᓂᓕᕆᔨᓂ. 

2. ᓂᕈᐊᕐᓂᖅ
ᓂᕈᐊᕐᓂᖅ ᑲᑎᖕᖓᔨᓂᒃ ᐃᓕᓴᕐᓂᓕᕆᔨᓄᑦ 
ᐊᑑᑎᔭᐅᖃᑦᑕᓚᖓᔪᖅ ᐊᕐᕌᒎᒃ 2 ᑕᒫᑦ, ᑌᒃᑯᓇᓂ ᐊᕐᕌᒍᓂᑦ 
ᑭᓯᑦᔪᑎᖓᑕ ᐃᓱᓕᓐᓂᖓᑦ ᒪᕐᕈᕕᓪᓗᐊᑕᐅᒍᓐᓇᑐᓕᓐᓂᑦ, ᑌᒪᖕᖓᑦ 
ᑭᖑᓪᓕᐹᖓᓂᑦ ᐁᑉᐸᖓᓂᒥ ᓯᑉᑎᒻᐱᕆᒥ.20



ᓂᕆᐊᕐᓂᖃᕆᐊᖃᓚᕿᑐᐃᓐᓇᕆᐊᖃᕐᒥᔪᖅ ᐃᓄᐃᕈᑦᑐᖃᑐᐊᕐᐸᑦ 
ᑲᑎᖕᖓᔨᐅᕕᒥᒃ ᐃᓕᓴᕐᓂᓕᕆᔨᓂ ᑎᓕᔭᐅᒪᕕᖓ 
ᐃᓱᓕᓚᐅᕐᑎᓇᒍ.  ᓂᕈᐊᕐᓂᖃᕆᐊᖃᒐᔭᕐᑐᑦ 6 ᑕᕐᖀᑦ ᐅᖓᑖᓄᑦ 
ᑎᑭᐅᑎᕋᑕᖕᖏᑐᐊᕐᐸᑦ ᑌᓐᓇ ᑭᖑᓪᓕᒥ ᓂᕈᐊᕐᓇᐅᑉ 
ᐅᓪᓗᕆᓛᕐᑕᖓ ᐊᒻᒪᓗ ᑌᑦᓱᒪᓂ ᑭᖑᓪᓕᐹᒥ ᓂᕈᐊᕐᓂᒥ 
ᓂᕈᐊᕐᑕᐅᓂᖕᖏᑐᑦ ᐊᑎᖏᓐᓂᒃ ᓈᔨᒌᕐᓯᒪᑐᐊᕐᐸᑕ.

ᐅᓐᓂᑑᑎᒋᕐᖄᕆᐊᖃᕋᑦᑎᒍ ᐃᓂ ᑖᓐᓇ ᑌᒃᑯᓄᖓ 
ᓂᕈᐊᕐᑕᐅᑎᒐᓱᑦᓱᑎᒃ ᓂᕈᐊᕐᑕᐅᓂᖕᖏᑐᓄᑦ ᑭᖑᓪᓕᐹᒥ 
ᓂᕈᐊᕐᓂᖃᕐᑎᓗᒍ.  ᑌᓐᓇ ᑐᖓᓕᐅᑦᓱᓂ ᐅᓄᕐᓂᐹᓄᑦ 
ᓂᕈᐊᕐᑕᐅᔪᕕᓂᖅ ᑎᓕᔭᐅᓂᕐᒥᒃ ᕿᐱᓗᑐᐊᕐᐸᑦ, ᑖᓐᓇ ᐃᓂ 
ᐊᓱᐃᓛ ᑐᖓᓕᒋᐊᓪᓚᖓᓄᑦ ᐅᓐᓂᑑᑎᒋᔭᐅᓯᓲᖅ ᐊᒻᒪᓗ 
ᐊᓱᐃᓛ ᑖᕗᖓᓕᒫᖅ ᓈᔨᖕᖏᓂᕐᒥᓂ.  ᐊᓯᒋᐊᓪᓚᖃᖕᖏᐸᑦ 
ᓂᕈᐊᕐᑕᐅᑎᒐᓱᑦᑐᕕᓂᕐᓂᒃ ᐅᕝᕙᓘᓐᓃᑦ ᕿᐱᓗᑦᑐᐃᓇᐅᓐᓂᐸᑕ 
ᑲᑎᖕᖓᔨᐅᕕᒻᒥᒃ ᐃᓂᒥᒃ, ᓂᕈᐊᕐᓂᖅ ᐊᑑᑎᔭᐅᒋᐊᖃᓯᓲᖅ.

2.1. ᓂᕈᐊᕐᓂᒥ ᐊᑑᑎᔭᐅᓲᑦ 2.2. ᓂᕈᐊᕐᓂᒨᓕᖓᔪᓂᒃ ᑲᒪᒋᔭᖃᕐᓂᖅ
ᐸᐸᑦᓯᔨᖓ ᑲᑎᕕᒃ ᐃᓕᓴᕐᓂᓕᕆᓂᐅᑉ ᓂᕈᐊᕐᑐᓕᕆᔨᒋᐅᕗᖅ 
ᓂᕈᐊᕐᓂᓕᕆᓂᕐᒥᓗ ᓄᓇᓕᓕᒫᑎᒍᑦ ᐃᓘᓐᓇᖓᓂᒃ ᑲᒪᒋᔭᖃᕐᓱᓂ.  
ᑎᓕᔨᓲᖅ ᓄᓇᓕᓐᓂ ᐃᓕᓐᓂᐊᓂᓕᕆᓂᕐᒥ ᐊᑕᐅᑦᓯᑰᕐᑎᓯᔨᓂᒃ 
(ᐃᓕᓐᓂᐊᕖᑦ ᑲᒪᔨᒻᒪᕆᖏᓐᓂᒃ) ᓂᕈᐊᕐᓂᓕᕆᓂᕐᒥᒃ 
ᑲᒪᒋᔭᖃᕐᓂᐊᑎᓪᓗᒋᑦ ᓄᓇᓕᒻᒥ ᓂᕈᐊᕐᓂᖅ ᐊᑑᑎᔭᐅᓕᕐᐸᑦ. 

ᓂᕈᐊᕐᓂᓕᕆᔨᐅᑦᓱᓂ, ᐃᓕᓐᓂᐊᕕᐅᑉ ᑲᒪᔨᒻᒪᕆᖓ ᑎᓕᔨᒍᓐᓇᑐᖅ 
ᓂᕈᐊᕐᓂᒥ ᐊᒡᓚᑎᐅᓚᖓᔪᒥᒃ ᐃᑲᔪᕐᑎᒋᓚᖓᔭᒥᓂᒃ 
ᓂᕈᐊᕐᓂᖃᕐᑎᓗᒍ.

ᑌᒃᑯᐊ ᐃᓕᓴᕐᓂᓕᕆᔩᑦ ᓂᕈᐊᕐᑕᐅᓯᒪᕕᖏᑦ ᐊᑑᑎᔪᑦ ᓂᕈᐊᕐᓇᖅ 
ᓈᒻᒪᓯᑎᓪᓗᒍ ᐃᓂᒥᓂᑦ ᐊᑕᖏᓐᓇᓲᑦ ᓄᑖᑦ ᐃᓕᓴᕐᓂᓕᕆᔩᑦ 
ᓂᕈᐊᕐᑕᐅᖏᓐᓂᖏᓂᑦ.  ᖃᓄᐃᓘᕐᑎᐅᕕᖃᖕᖏᑐᑦ ᓂᕈᐊᕐᓂᒥ 
ᐊᒻᒪᓕᓗ ᖃᐅᔨᒐᓱᐊᕐᕕᐅᔪᑦᓴᐅᒐᑎᒃ ᐃᓚᐅᕕᖃᕆᐊᖃᕋᑎᓗᑦ 
ᖃᖓᓕᒫᖅ ᓂᕈᐊᕐᓂᐅᑉ ᐱᓇᓱᐊᕐᑕᐅᓂᓕᒫᖓᓂ.

ᑭᓯᐊᓂ, ᑲᑎᖕᖓᔨᒃ ᓇᖕᒥᓂᖅ ᐅᖃᓕᒪᓗᓂ ᓇᐅᓕᒫᓄᑦ 
ᐅᖃᐅᓯᖃᕈᓐᓇᑐᖅ, ᑭᓯᐊᓂ ᐃᓕᓴᕐᓂᓕᕆᔨᓂᒃ 
ᐅᖃᕈᑦᔨᒍᓐᓇᕕᖃᖕᖏᑐᖅ ᖃᖓᓘᓐᓃᑦ, 
ᓂᕈᐊᕋᑦᓴᐅᑎᒋᐊᕐᓂᒥᓂᒃ ᖃᐅᔨᒪᔭᐅᑎᑦᓯᒐᓱᐊᕐᓂᒥᓄᑦ 
ᐊᓯᐊᑕᓘᓐᓃᑦ ᓂᕈᐊᕐᑕᐅᑎᒐᓱᐊᕐᓂᖓᓂᑦ. ᐃᓕᓐᓂᐊᓂᓕᕆᓂᕐᒥᒃ 
ᑭᒡᒐᑐᕐᑎ ᖃᐅᔨᒪᔭᐅᑎᑦᓯᒋᐊᕈᓐᓇᑐᖅ ᐃᓕᓴᕐᓂᓕᕆᔩᑦ 
ᖃᓄᐃᓘᕐᑎᐅᓚᕆᓐᓂᖏᓐᓂᒃ, ᑭᓯᐊᓂ ᖃᖓᓘᓐᓃᑦ 
ᓂᕈᐊᕋᑦᓴᐅᒍᑎᒥᒃ ᐃᑲᔪᕐᓯᒍᑎᓕᕆᔪᑦᓴᐅᖏᓪᓚᖅ 
ᐅᖃᐅᓯᖃᕆᐊᖃᕋᓂᓗ ᓂᕈᐊᕐᑕᐅᑎᒐᓱᑦᑐᓂᒃ ᐃᓱᒪᒋᔭᒥᓂᒃ. 

ᐅᓪᓗᐃᑦ 30 ᐊᒻᒪᓗ 10 ᓂᕈᐊᕐᓇᐅᑉ ᓯᕗᓂᖓᒍᑦ
ᓂᕈᐊᕈᓐᓇᑐᐃᑦ ᐊᑎᖏᓐᓂᒃ ᐊᑐᐃᓐᓇᕈᕐᑎᕆᓂᖅ

ᐅᓪᓗᐃᑦ 10 ᓂᕈᐊᕐᓂᐅᑉ ᓯᕗᓂᖓᒍᑦ
ᑐᓴᕐᑕᐅᑎᑦᓯᒋᐊᖕᖓᓂᖅ ᓂᕈᐊᕐᓂᓴᒥᒃ

ᐅᓪᓗᐃᑦ 7 ᐊᒻᒪᓗ 3 ᓂᕈᐊᕐᓂᐅᑉ ᓯᕗᓂᖓᒍᑦ
ᓂᕈᐊᕋᑦᓴᓕᐅᕐᓂᖅ

ᓂᕈᐊᕋᑦᓴᓕᐅᕐᓂᐅᑉ ᑭᖑᓂᖓᒍᑦ
ᑐᓴᕐᑕᐅᑎᑦᓯᓂᐅᑉ ᑐᖓᓕᐊ/ᓂᕕᖕᙰᓂᖅ 
ᓂᕈᐊᕐᑕᐅᑎᒐᓱᐊᕐᑐᑦ ᐊᑎᖏᓐᓂᒃ

ᐅᓪᓗᐃᑦ 15 ᐊᓂᒍᓚᐅᕐᑎᓇᒋᑦ ᓂᕈᐊᕐᓇᐅᑉ ᑭᖑᓂᖓᒍᑦ 
ᐊᐅᓪᓚᑎᑦᓯᓂᖅ ᐸᐸᑦᓯᔨᒧᑦ

ᓂᕈᐊᕐᓇᖅ
ᓂᕈᐊᕐᓂᐅᑉ ᑫᕙᓪᓚᒍᓯᖏᑦ 
9:00-ᖑᒥᑦ ᐅᓪᓛᑯᑦ 6:00-ᖑᒧᑦ ᐅᓐᓄᑯᑦ

2.3. ᓂᕈᐊᕈᓐᓇᑐᑦ ᑭᓇᒃᑰᓃᖏᑦ
ᓂᕈᐊᕈᓐᓇᐅᑎᖃᓚᖓᑐᐊᕈᓂ, ᐃᒣᓕᖓᒋᐊᓕᒃ:
>  ᐅᑭᐅᕐᑖᒌᕐᓯᒪᓗᓂ ᓈᒻᒪᓂᕋᕐᑕᐅᔪᓂᒃ (18-ᓂᒃ ᐅᑭᐅᖃᕆᐊᓕᒃ 
ᐅᖓᑖᓄᓪᓘᓃᑦ);

>  ᓄᓇᓕᒻᒥ ᑌᑲᓂ ᓄᓇᖃᕐᓯᒪᒋᐊᓕᒃ 12-ᓂᒃ ᑕᕐᕿᓂᒃ 
ᐃᑭᓐᓂᓴᐅᖕᖏᑐᓂᒃ;

>  ᑲᓇᑕᒥ ᓄᓇᖃᕆᐊᓕᒃ;
>  ᐊᑎᖓ ᐊᒡᓚᓯᒪᓗᓂ ᓂᕈᐊᕐᑏᑦ ᓈᓴᕐᑕᐅᓯᒪᒍᑎᖏᓐᓂᑦ.

2.4. ᓇᐅᓕᒫᓂᒃ ᑐᓴᐅᒪᑎᑦᓯᒍᑎ ᐊᒻᒪᓗ ᓂᕈᐊᕈᓐᓇᑐᑦ 
ᓈᓴᕐᑕᐅᓯᒪᔪᑦ
ᑲᒪᔨᒻᒪᕆ ᓄᑖᖑᓂᕐᐹᓂᒃ ᓂᕈᐊᕐᑏᑦ ᓈᓴᕐᑕᐅᒍᑎᖏᓐᓂᒃ 
ᐱᑖᕈᓐᓇᑐᖅ ᑲᕙᒫᐱᒃᑯᑦ ᐊᒡᓚᕕᖓᓂᑦ ᐊᒻᒪᓗ ᑌᑲᖕᖓᑦ 
ᐊᑐᓪᓚᕆᑦᑐᓂᒃ ᓂᕈᐊᕐᑎᓂᒃ ᓈᓭᒍᑎᑖᕐᓗᓂ.  ᑖᒃᑯᓂᖓ ᓈᓴᕐᓯᒪᔪᓂᒃ 
ᓱᓕᑦᓯᐊᒪᖔᑕ ᑲᒪᓲᖅ ᐋᕐᕿᒋᐊᕐᑕᐅᒋᐊᓕᓐᓂᓗ ᐋᕐᕿᒋᐊᕆᑦᓱᓂ.  
ᑖᒃᑯᐊ ᓂᕈᐊᕐᑏᑦ ᓈᓴᕐᑕᐅᓯᒪᓂᖏᑦ ᓇᐅᓕᒫᓄᑦ ᐅᐸᑦᑕᐅᓲᒥ 
ᑕᑯᑦᓴᐅᑎᑕᐅᓲᑦ ᓂᕈᐊᕐᑏᑦ ᓇᖕᒥᓂᖅ ᑕᑯᒋᐊᕈᓐᓇᑕᖏᓐᓂᑦ 
ᑐᑭᓯᓇᕐᑕᐅᑕᐅᓂᖏᑦ ᓈᒻᒪᓈᕐᓯᒪᑦᓯᐊᒪᖔᑕ.

10 ᐅᓪᓗᐃᑦ ᓂᕈᐊᕐᓇᐅᑉ ᓯᕗᓂᐊᒍᑦ, ᑲᒪᔨᒻᒪᕆᒃ 
ᓄᐃᑦᓯᒋᐊᓕᒃ ᖃᐅᔨᑎᑦᓯᒍᑎᒥᒃ ᓇᐅᓕᒫᓂᒃ ᐃᓕᓴᕐᓂᓕᕆᔨᓂᒃ 
ᓂᕈᐊᕐᓂᖃᓚᖓᒋᐊᖓ.

ᑲᒪᔨᒻᒪᕆᒃ ᐅᕝᕙᓘᓐᓃᑦ ᑖᑦᓱᒪ ᑭᒡᒐᑐᕐᑎᖓ ᐅᖃᐅᓯᖃᕆᐊᓕᒃ 
ᓂᕈᐊᕐᓂᐅᓛᕐᑐᒥᒃ ᓈᓚᐅᑎᒃᑯᑦ ᐊᒻᒪᓗ ᖃᓄᐃᓕᖓᒋᐊᖃᕐᓂᖏᓐᓂᒃ 
ᓂᕈᐊᕐᑕᐅᑎᒍᓐᓇᓂᕐᒧᑦ ᑐᑭᓯᓇᕐᑎᓯᓗᓂ ᐅᖃᐅᓯᕆᒻᒥᓗᒋᑦ 
ᐃᓕᓴᕐᓂᓕᕆᔩᑦ ᖃᓄᐃᓘᕐᑎᐅᓂᖏᑦ ᑲᒪᒋᔭᕆᐊᓕᖏᓪᓗ ᑖᒃᑯᓄᖓᓗ 
ᐊᑐᕐᓂᓖᑦ ᐊᓯᖏᑦ ᑐᑭᓯᓇᕐᑎᒥᓪᓗᒋᑦ.

ᓇᐅᓕᒫᓂᒃ ᖃᐅᔨᑎᑦᓯᒍᑎᒥᒃ ᓄᐃᑕᑎᑦᓯᒋᐊᓖᑦ ᐊᒥᓱᓄᑦ ᐅᐸᑦᑕᐅᓲᓂᑦ 
ᐆᒃᑐᕋᐅᑎᒋᓗᒋᑦ ᐃᓕᓐᓂᐊᕕᒻᒥ, ᑯᐊᐸᒃᑯᓂ, ᓂᐅᕕᕐᓂᐊᕕᒻᒥ 
Northern-ᒥ ᐊᒻᒪᓗ ᒥᕝᕕᒥᑦ ᑭᓇᓕᒫᒃᑯᑦ ᖃᐅᔨᒪᒍᓐᓇᑎᒐᓱᐊᕐᓗᒋᑦ 
ᑕᒪᑦᓱᒥᖓ ᐱᓇᓱᐊᕐᑕᐅᔪᒥᒃ. ᐆᒃᑐᕋᐅᑎᒃ ᓯᕗᓪᓕᐹᒥ ᑐᓴᕐᑎᓯᒍᑎᒥᒃ 
ᑕᑯᓗᒍ ᐅᐃᒍᖓᓂ 1ᒥ.

3. ᓂᕈᐊᕋᑦᓴᓂᒃ ᑎᓕᔨᓂᖅ
3.1. ᑭᓇᒃᑯᑦ ᑎᓕᔨᒍᓐᓇᐅᑎᓖᑦ ᓂᕈᐊᕋᑦᓴᒥᒃ
ᓂᕈᐊᕋᑦᓴᒥᒃ ᑎᓕᔨᒍᓐᓇᐅᑎᖃᓚᖓᒍᓂ, ᓇᐅᑐᐃᓐᓇᖅ 
ᓂᕈᐊᕈᓐᓇᐅᑎᖃᕆᐊᓕᒃ, ᑐᑭᓯᓇᕐᑎᑕᐅᒻᒪᑦ ᑕᒪᓐᓇ ᐊᒡᓚᓯᒪᔪᓂ 
2.3ᒥ ᖁᓛᓃᕐᓯᓂᑦ.

ᐊᓯᒋᐊᓪᓚᖏᓐᓂᒃ ᖃᓄᐃᓕᖓᓪᓗᑯᐊᐱᒍᑎᑕᖃᖕᖏᑐᑦ 
ᐅᕝᕙᓘᓐᓃᑦ ᐱᕕᖃᖕᖏᑑᑎᑕᐅᒍᑎᖃᕐᑐᖃᖕᖏᓚᖅ ᓇᐅᑐᐃᓐᓇᒥᒃ 
ᑎᓕᔨᓂᕐᒧᑦ ᓂᕈᐊᕋᑦᓴᒥᒃ.  ᐆᒃᑐᕋᐅᑎᒃ, ᐱᓇᓱᑦᑎᒐᓭᑦ 
ᐃᓕᓴᕐᓂᓕᕆᓂᕐᒥ ᓂᕈᐊᕋᑦᓴᓂᒃ ᑎᓕᔨᒍᓐᓇᑐᑦ.

3.2. ᓂᕈᐊᕋᑦᓴᓂᒃ ᑎᓕᔨᓂᐅᑉ ᐅᓪᓗᖓ
ᓂᕈᐊᕋᑦᓴᓕᐅᕐᓃᑦ ᐊᑑᑎᔭᐅᓲᑦ ᓯᕗᓕᐅᕐᓱᒍ ᓂᕈᐊᕐᓇᐅᑉ 
ᐅᓪᓗᖓ 7-ᓂᑦ 3-ᓄᑦ ᐅᓪᓗᓄᑦ.  ᑲᒪᔨᒻᒪᕆᒃ ᓱᕐᖁᐃᑐᒥᒃ 
ᓇᓗᓀᕐᓯᓲᖅ ᓂᕈᐊᕋᑦᓴᓕᐅᕐᓂᐅᑉ ᐅᓪᓗᓴᖓᓂᒃ ᓇᓪᓕᑐᐃᓐᓇᖓᓂ 
ᑖᑦᑯᐊ 7-ᓂᑦ 3-ᓄᑦ ᓯᕗᓂᖓᓂ, ᓇᓪᓕᐊ ᓄᓇᓕᒻᒧᑦ 
ᓈᒻᒪᑐᖁᑎᒋᔭᐅᓂᕐᐹᑐᐃᓐᓇᒧᑦ.

ᓂᕈᐊᕋᑦᓭᑦ ᑎᓕᔭᐅᓲᑦ ᐊᒡᓚᓯᒪᔪᒃᑯᑦ ᐊᑐᕐᓱᒍ ᓂᕈᐊᕋᑦᓴᓕᐅᕈᑎ 
ᐊᒡᓚᕕᑦᓴᖅ ᑕᑯᑦᓴᐅᔪᖅ ᐅᐃᒍᖓᓂ 2ᒥ.  ᑲᒪᔨᒻᒪᕆᒃ ᐊᒡᓚᓲᖅ 
ᐃᓘᓐᓇᖏᓐᓂᒃ ᓂᕈᐊᕋᑦᓴᓕᐅᕈᑎᐅᔪᓂᒃ ᓂᕈᐊᕈᑎᓂᒃ ᑭᓯᒍᑎᒧᑦ.

ᓂᕈᐊᕋᑦᓴᓕᐅᕐᑐᖅ ᐊᑕᐅᓯᑐᐊᖑᓗᓂ ᓈᒻᒪᑐᖅ 
ᓂᕈᐊᕋᑦᓴᓕᐅᕈᑎᖓᑕ ᐊᑐᕐᑎᑕᐅᓂᖓᓄᑦ ᐊᒻᒪᓗ 
ᓴᐳᑎᔨᖃᕆᐊᑐᕋᓂ. 

3.3. ᐊᖏᕈᑎᒃ ᑎᓕᔭᐅᒍᑎᒥᒃ
ᓂᕈᐊᕋᑦᓴᖑᕐᑐᑦ ᑎᓕᔭᐅᓂᕐᒥᓂᒃ ᐊᒡᓚᓯᒪᔪᒃᑯᑦ ᐊᖏᕐᓂᕈᓲᑦ 
ᐊᑎᓕᐅᕐᓱᑎᓗ ᓂᕈᐊᕋᑦᓴᐅᒍᓐᓇᓂᕐᒥᓂᒃ ᓱᓕᓂᕃᒍᑎᒥᒃ.  ᑖᓐᓇ 
ᓱᓕᓂᕃᒍᑎᒃ ᐃᓚᐅᔪᖅ ᑖᒃᑯᓄᖓ ᐅᐃᒍᖓᓂ 3ᒥ.

ᓇᓗᓇᕐᓯᔪᖃᕐᓂᐸᑦ ᑖᑦᓱᒪ ᓱᓕᓂᕃᒍᑎᖓᑕ ᓱᓕᓪᓚᕆᓐᓂᖓᓂᒃ, 
ᑲᒪᔨᒻᒪᕆᒃ ᖃᐅᔨᑎᑦᓯᒋᐊᓕᒃ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᐸᐸᑦᓯᔨᖓᓂᒃ, ᑖᓐᓇ ᖃᐅᔨᒋᐊᕈᓐᓇᒐᔭᕐᒪᑦ ᓂᕈᐊᕐᑕᐅᑎᒐᓱᐊᕐᑑᑉ 
ᐱᖁᔭᒥᒃ ᓯᖁᒥᑦᓯᓚᐅᕐᓯᒪᓂᕐᒥᒃ ᐊᒡᓚᑕᐅᓯᒪᒍᑎᖃᕐᒪᖔᑦ.  
ᐱᒻᒪᕆᐅᕗᖅ ᓂᕈᐊᕐᑕᐅᑎᒐᓱᐊᕐᑐᓂᒃ ᐃᓚᐅᒍᓐᓇᒪᖔᑕ 
ᓱᕐᖁᐃᓯᓗᓂ ᓂᕈᐊᕐᓂᖃᓚᐅᕐᑎᓇᒍ:  ᓂᕈᐊᕐᑕᐅᑎᒐᓱᐊᕐᑐᒥᒃ 
ᓂᕈᐊᕐᑕᐅᔪᖃᕐᓂᐸᑦ ᐃᓚᐅᒍᓐᓇᖏᓐᓂᕋᕐᑕᐅᓂᖓ 
ᓱᕐᖁᐃᑕᐅᕚᓪᓗᑐᒥᒃ ᓂᕈᐊᕐᓂᐅᑉ ᑭᖑᓂᖓᓂ ᑭᓯᐊᓂ, 
ᐃᓚᐅᕐᖃᔦᑦᓴᐅᑎᒋᒐᔭᕐᑐᖅ ᐃᓕᓴᕐᓂᓕᕆᔨᓂ ᑲᑎᖕᖓᔨᐅᓂᕐᒥ 
ᐊᒻᒪᓗ ᐊᓯᐊᓂᒃ ᓂᕈᐊᕐᓂᒥᒃ ᐊᑑᑎᒋᐊᖃᑐᐃᓐᓇᕆᐊᓖᑦ.

3.4. ᑎᓕᔨᒍᑏᑦ ᓂᕈᐊᕋᑦᓴᐅᓂᕐᒧᑦ ᐃᑯᓗᐊᕐᐸᑕ
ᐃᒣᓕᖓᑉᐸᑦ, ᓂᕈᐊᕋᑦᓴᓕᐅᕐᑐᕕᓂᐅᑎᓪᓗᒋᑦ, ᓂᕈᐊᕐᑕᐅᑎᒐᓱᑦᑐᑦ 
ᐃᑭᓐᓂᓴᐅᑉᐸᑕ ᐃᓂᓂᑦ ᓂᕈᐊᕐᑕᐅᑎᕕᐅᒐᓱᑦᑐᓂᒃ 
ᓂᕈᐊᕋᑦᓴᓕᐅᕐᓂᐅᑉ ᐅᓪᓗᖓᑕ ᐃᓱᓕᓐᓂᖓᓂᑦ, ᑲᒪᔨᒻᒪᕆ 
ᐊᑐᕐᑎᓯᓕᕋᔭᕐᑐᖅ ᐅᑯᓂᖓ ᒪᓕᒐᖏᓐᓂᒃ:
>  ᓂᕈᐊᕐᑕᐅᑎᒐᓱᑦᑐᑦ ᓈᒻᒪᓗᑯᐊᐱᑦᓴᓚᐅᕐᐸᑕ ᑲᑎᖕᖓᓂᕐᒥ 
ᐅᓄᕐᓂᒋᒋᐊᖃᕋᔭᕐᑕᖏᓐᓄᑦ ᑎᑭᐅᑎᓗᑎᒃ, ᑖᒃᑯᐊ 
ᓂᕈᐊᕐᑕᐅᑎᒐᓱᑦᑐᑦ ᑲᑎᖕᖓᔨᖕᖑᓂᕋᕐᑕᐅᔪᑦ 
ᓂᕈᐊᕐᓂᒥᒃ ᐊᑑᑎᒋᐊᑐᕐᑎᓇᒋᑦ, ᑭᓯᐊᓂ ᐊᓯᐊᓂᒃ ᓄᑖᒥᒃ 
ᓂᕈᐊᕋᑦᓴᓕᐅᕐᓂᐅᑉ ᐅᓪᓗᓴᖓᓂᒃ ᐅᖃᕐᑕᐅᔪᖃᕆᐊᓕᒃ 
ᐅᓪᓗᐃᑦ 30 ᐊᓂᒍᓚᐅᕐᑎᓇᒋᑦ ᑌᒃᑯᐊ ᑲᑎᖕᖓᔨᐅᕖᑦ 
ᐃᓐᓄᒋᐊᖃᖏᓐᓇᑐᑦ ᐃᓐᓄᑕᐅᒍᑎᑦᓴᖏᓐᓄᑦ.

>  ᓂᕈᐊᕐᑕᐅᑎᒐᓱᑦᑐᑦ ᓈᒻᒪᖏᑦᑑᓴᕐᐸᑕ ᑲᑎᖕᖓᓂᕐᒥ 
ᐅᓄᕐᓂᒋᒋᐊᖃᕋᔭᕐᑕᖏᓐᓄᑦ ᑎᑭᐅᑎᒍᓐᓀᓗᑎᒃ, 
ᓂᕈᐊᕋᑦᓴᓕᐅᕐᓂᐅᑉ ᐅᓪᓗᖓ ᓯᕕᑦᑐᒋᐊᕐᑕᐅᒍᓐᓇᑐᖅ 
ᐊᑕᐅᓯᕐᒧᑦ ᐅᓪᓗᒧᑦ, ᐅᕝᕙᓘᓐᓃᑦ ᑖᒃᑯᐊ ᓂᕈᐊᕋᑦᓴᖑᕐᑐᑦ 
ᐅᓄᕐᓂᕆᒋᐊᓕᖏᓐᓄᑦ ᑲᑎᒪᓂᕐᒥᒃ ᓈᒻᒪᒍᓐᓇᓯᑐᐊᕐᐸᑕ.

3.5. ᑎᓕᔨᒍᑏᑦ ᖃᑦᓯᓗᑑᓂᖏᑦ / ᓂᕈᐊᕐᓂᖅ 
ᓂᕈᐊᕐᑕᐅᑎᒐᓱᑦᑐᑦ ᓈᒻᒪᓗᐊᑐᐊᕐᐸᑕ ᑲᑎᖕᖓᔨᐅᕖᑦ 
ᐅᓄᕐᓂᖏᓐᓄᑦ, ᓂᕈᐊᕐᓂᖅ ᐊᑑᑎᔭᐅᒋᐊᑐᖕᖏᑐᖅ ᐊᒻᒪᓗ 
ᑖᒃᑯᐊ ᓂᕈᐊᕐᑕᐅᑎᒐᓱᑦᑐᑦ ᐃᓘᓐᓇᑎᒃ ᑲᑎᖕᖓᔨᖕᖑᓂᕋᕐᑕᐅᔪᑦ 
ᓂᕈᐊᕐᓂᒥᒃ ᐊᑑᑎᒋᐊᑐᕐᑎᓇᒋᑦ.

4. ᓂᕈᐊᕐᓂᖅ
4.1. ᑎᓕᔨᒍᑏᑦ ᐊᒥᓲᓂᕐᓴᐅᐸᑕ ᑲᑎᖕᖓᔨᐅᕕᓐᓂᒃ ᐃᓂᓂᒃ / 
ᓂᕈᐊᕐᓂᖅ
ᓂᕈᐊᕐᑕᐅᑎᒐᓱᑦᑐᑦ ᑲᑎᖕᖓᔨᐅᕕᓐᓂᒃ ᐅᓄᕐᓂᓴᐅᑐᐊᕐᐸᑕ, 
ᓂᕈᐊᕐᓂᖅ ᐊᑑᑎᔭᐅᓲᖅ ᓂᕈᐊᕈᑎᖏᑦ ᑕᑯᔭᐅᑎᓐᓇᒋᑦ ᓂᕈᐊᕐᓂ 
ᐱᒋᐊᕐᑎᓗᒍ ᐅᓪᓛᑯᑦ 9:00-ᖑᒥ 6:00-ᖑᒧᑦ ᐅᓄᒃᑯᑦ ᑎᑭᑦᓱᒍ 
ᓯᑉᑎᒻᐱᕆᒥ ᐁᑉᐸᖓᓂᖏᑦᑕ ᑭᖑᓪᓕᐹᖓᓂ.

ᓂᕈᐊᕐᓂᖅ ᐊᑑᑎᓲᖅ ᐃᓱᐊᕆᔭᐅᓂᕐᐸᐅᓲᒦᑦᓱᓂ ᓄᓇᓕᒻᒥ 
(ᐃᓕᓐᓂᐊᕕᒃ, ᓄᓇᓕᒻᒥ ᓱᖃᑦᓯᕕᒃ, ᓯᐊᕐᕆᔭᕐᕕᒃ) 
ᐊᒥᓲᓂᕐᐸᐅᒍᓐᓇᕕᖏᓐᓄᑦ ᐃᓄᐃᑦ ᓂᕈᐊᕈᓐᓇᖁᑦᓱᒋᑦ.

ᑲᒪᔨᒻᒪᕆ ᐊᒡᓚᕕᑦᓴᒨᕆᓲᖅ ᓂᕈᐊᕐᑕᐅᑎᒐᓱᑦᑐᑦ ᓈᓴᕐᓱᒋᑦ 
ᐊᑎᓕᕐᕿᖓᑕ ᐊᒡᓚᑕᐅᒋᐊᕈᑎᖏᑎᒍᑦ ᒪᓕᐅᑎᑎᑦᓱᒋᑦ 
ᐊᒻᒪᓗ ᓇᐅᓕᒫᓄᑦ ᐅᐸᑦᑕᐅᓲᓄᑦ ᓂᕕᖕᖓᓱᒋᑦ ᓂᕈᐊᕐᑏᑦ 
ᐱᕕᖃᑦᓯᐊᓂᐊᕐᒪᑕ ᓂᕈᐊᕐᓂᐊᑕᒥᓂᒃ ᑐᑭᑖᕋᓱᓪᓗᑎᒃ.  ᑕᑯᓗᒍ 
ᐅᐃᒍᖓ 4.

4.2. ᓂᕈᐊᕐᓂᐅᑉ ᐊᑐᕐᑕᐅᒍᓯᖓ
ᑲᒪᔨᒻᒪᕆᒃ ᑎᓕᔨᒐᔭᕐᑐᖅ ᓂᕈᐊᕐᓂᒥ ᐊᒡᓚᑎᒥᒃ 
ᐃᑲᔪᕐᑎᒋᓚᖓᔭᒥᓂᒃ ᐊᒻᒪᓗ ᑕᑯᓐᓇᑎᐅᓚᖓᔪᒥᒃ ᓂᕈᐊᕐᓇᐅᑉ 
ᐅᓪᓗᖓ ᐊᑑᑎᑎᓪᓗᒍ.  ᑖᓐᓇ ᐃᓄᒃ ᖃᓄᕐᓘᓃᑦ ᓇᖕᒥᓂᖅ 
ᐱᑦᔪᑎᑦᓴᖃᕆᐊᖃᖕᖏᓚᖅ ᓂᕈᐊᕐᓂᒥ (ᐃᒣᓕᖓᒐᔭᕐᒪᑦ ᑕᒐ, 
ᐆᒃᑐᕋᐅᑎᒋᓗᒍ, ᓂᕈᐊᕐᑕᐅᑎᒐᓱᑦᑐᒧᑦ ᐁᑉᐸᕆᔭᖅ) ᐊᒻᒪᓗ 
ᑎᒡᒍᐊᑕᐅᒋᐊᖃᕐᓱᓂᑦ ᑌᑲᖕᖓᑦ ᐃᓕᓐᓂᐊᕕᒻᒥ ᐱᓇᓱᑦᑎᓂᑦ.  
ᐃᓕᓐᓂᐊᕕᒻᒥ ᐱᓇᓱᑦᑎᒥᒃ ᑕᒪᑦᓱᒥᖓ ᐱᓇᓱᐊᕐᑕᐅᒋᐊᓕᒻᒥᒃ 
ᓂᕈᐊᕐᓇᐅᑉ ᐅᓪᓗᖓ ᐊᑑᑎᑎᓪᓗᒍ ᐱᓇᓱᐊᕈᓐᓇᑐᕐᑕᖃᖕᖏᐸᑦ, 
ᐱᓇᓱᑦᑎᑖᕆᔭᐅᔪᖃᕈᓐᓇᑐᖅ ᐊᑭᓕᕐᑕᐅᓗᓂᓗ ᑫᕙᓪᓚᒍᓯᑎᒎᕐᑐᓂᒃ.

ᓇᓪᓕᐊᓘᓐᓃᑦ ᓂᕈᐊᕐᑎ ᐊᓯᒥᓄᑦ ᓂᕈᐊᕐᑎᑕᐅᒍᓐᓇᖏᓪᓚᖅ 
(ᐊᓯᒥᓂᒃ ᑎᓕᔨᓗᓂ ᓂᕈᐊᕐᑎᑕᐅᒍᓐᓇᖏᑦᑐᖅ).  ᓂᕈᐊᕐᑏᑦ 
ᐊᐅᓪᓚᓯᒪᓛᕐᓂᐊᖒᕈᑎᒃ ᑌᑲᓂ ᓂᕈᐊᕐᓇᐅᑉ ᐅᓪᓗᖓᓂ ᓯᕗᓂᐊᒍᑦ 
ᓂᕈᐊᕈᓐᓇᑐᑦ ᑲᒪᔨᒻᒪᕆᒧᑦ ᓂᕈᐊᕐᑎᑕᐅᓗᑎᒃ.  ᓂᕈᐊᕐᑎᓕᒫᑦ 
ᑲᑎᖕᖓᔨᐅᕖᑦ ᖃᑦᓯᐅᓂᖏᓐᓄᑦ ᑎᑭᑦᑐᓂᒃ ᓂᕈᐊᕈᓐᓇᑐᐃᑦ.  

ᑲᒪᔨᒻᒪᕆ ᐋᕐᕿᓱᐃᓲᖅ ᓂᕈᐊᕈᑎᒥᒃ ᓯᑯᑦᓴᔭᒥᒃ ᓈᓴᕐᓯᒪᔪᑦ 
ᐊᑎᖏᑦ ᓂᕈᐊᕐᑕᐅᑎᒐᓱᑦᑐᑦ ᐊᒡᓚᓱᒋᑦ ᐊᑎᓕᕐᕿᖏᑦᑕ 
ᐊᒡᓚᑕᐅᒋᐊᖕᖓᓂᖏᑦ ᒪᓕᐅᑎᑎᓪᓗᒋᑦ, ᑕᑯᑦᓴᐅᔪᕐᑎᑐᑦ 
ᐅᐃᒍᖓᓂ 5ᒥ.  ᑖᒃᑯᐊ 3 ᐅᖃᐅᓰᑦ (ᐃᓄᒃᑎᑐᑦ, ᖃᓪᓗᓈᑎᑐᑦ 
ᐊᒻᒪᓗ ᒍᐃᒍᐃᑎᑐᑦ) ᐊᑐᕐᑕᐅᒋᐊᓖᑦ ᑕᕝᕙᓂᑦᓭᓇᖅ ᓂᕈᐊᕈᑎᒥ 
ᓯᑯᑦᓴᔭᒥ.  ᐃᓕᒃᑰᑎᕐᑐᓂᒃ ᓂᕈᐊᕈᑎᓕᐅᓲᖑᖕᖏᑐᑦ ᐊᑐᓂᑦ 
ᐅᖃᐅᓯᕐᓄᑦ.

ᑲᒪᔨᒻᒪᕆᒃ ᓂᕈᐊᕈᑎᐅᑉ ᖁᑉᐹᓂ ᐊᑎᕐᒥᑕ ᐊᒡᓚᑕᐅᒍᓯᖏᑦᑕ 
ᓯᕗᓪᓕᒋᓐᓂᒃ ᐊᒡᓚᒋᐊᓕᒃ, ᐊᓱᐃᓛ ᓂᕈᐊᕐᑎᒧᑦ ᐋᓪᓗᒍ ᓂᕈᐊᕐᕕᒧᑦ 
ᐁᖕᖏᓂᖓᓂ.

ᓂᕈᐊᕇᑐᐊᕋᒥ, ᓂᕈᐊᕐᑎ ᓂᕈᐊᕈᑎᒥᓂᒃ ᓂᕈᐊᕈᑎᖃᐅᑎᒨᕆᒋᐊᓕᒃ 
ᑌᓐᓇ ᓂᕈᐊᕈᑎᖃᐅᑎ ᑲᒪᔨᒻᒪᕆᒧᑦ ᓂᕈᐊᕐᓂᒥ ᐊᒡᓚᑎᒧᓪᓗ 
ᒪᑐᑦᓯᐊᑕᐅᒌᕐᓯᒪᑎᓪᓗᒍ.  ᓂᕈᐊᕈᑎᖃᐅᑎᒥᒃ ᒪᑐᑦᓯᐊᕆᓗᓂ, 
ᓂᐱᖕᖓᑕᕐᓯᑐᕐᓗᒍ ᐊᒻᒪᓂᓕᒫᖏᑎᒍᑦ.  ᑲᒪᔨᒻᒪᕆ ᐊᑎᕐᒥᑕ 
ᐊᒡᓚᑕᐅᒍᓯᖏᑦᑕ ᓯᕗᓪᓕᒋᓐᓂᒃ ᐊᒡᓚᒋᐊᓕᒃ, ᑌᒫᑦᓭᓇᕐᓗ 
ᓂᕈᐊᕐᓂᒥ ᐊᒡᓚᑎ. ᓂᐱᖕᖓᑌᔮᕐᑎᑕᐅᒋᐊᖃᖕᖏᑐᖅ ᓂᕈᐊᕈᑏᑦ 
ᑭᓯᑕᐅᒌᖕᖏᓂᖏᓐᓂᑦ.

ᑲᒪᔨᒻᒪᕆᒃ ᐊᒡᓚᒋᐊᓕᒃ “ᓂᕈᐊᕐᑐᖅ” ᓈᓭᒍᑎᒥ ᓂᕈᐊᕐᑎᐅᑉ 
ᐊᑎᖓᑕ ᓴᓂᐊᓂ ᓂᕈᐊᕈᑎᖓ ᑐᕐᖁᑕᐅᒌᑦᓴᑐᐊᕐᐸᑦ 
ᓂᕈᐊᕈᑎᖃᐅᑎᒧᑦ.

ᓂᕈᐊᕐᑎᒥᒃ ᐊᑐᐊᕐᓯᒍᓐᓇᖏᑦᑐᖃᑐᐊᕐᐸᑦ ᑲᒪᔨᒻᒪᕆᒥᒃ 
ᐊᐱᕐᓱᒍᓐᓇᑐᖅ ᑖᓐᓇ ᐃᑲᔪᕐᑕᐅᒍᒻᒪᓗᓂ ᓂᕈᐊᕈᑎᒥᓂᒃ 
ᐊᒡᓚᑎᑦᓯᓗᓂ ᐊᒡᓚᑕᐅᖁᔭᒥᓂᒃ.

4.3. ᑭᓯᑕᐅᓂᖏᑦ ᓂᕈᐊᕈᑏᑦ
ᓂᕈᐊᕐᓂᖅ ᐅᒃᑯᐊᒌᕐᓯᒪᓕᕐᑎᓗᒍ, ᑲᒪᔨᒻᒪᕆᒃ ᑭᓯᑦᓯᓴᐅᑎᒋᓲᖅ 
ᓂᕈᐊᕈᑎᓂᒃ ᓂᕈᐊᕐᓂᒥ ᐊᒡᓚᑎ ᐁᓯᒪᑎᓪᓗᒍ.  ᐃᓘᓐᓇᑎᒃ 
ᓂᕈᐊᕈᑏᑦ ᑕᑯᒋᐊᕐᑕᐅᒋᐊᓖᑦ ᑲᒪᔨᒻᒪᕆᐅᑉ ᐊᑎᖓᑕ 
ᐊᒡᓚᑕᐅᓯᒪᒍᓯᖓᑕ ᓯᕗᓪᓕᖏᑦ ᐊᒡᓚᓯᒪᒻᒪᖔᑕ.

ᑲᒪᔨᒻᒪᕆᒃ ᐅᖃᐅᓯᖃᕆᐊᓕᒃ ᓂᕈᐊᕐᑕᐅᔪᓂᒃ ᓂᕈᐊᕐᑕᐅᑎᒐᓱᑦᑐᓂᒃ 
ᐅᓄᕐᓂᐹᓄᑦ ᓂᕈᐊᕐᑕᐅᔪᓂᒃ.

ᓂᕈᐊᕐᑕᐅᑎᒐᓱᑦᑑᓂᒃ ᐅᓄᕐᓂᖃᑎᒌᓪᓗᐊᑐᓄ 
ᓂᕈᐊᕐᑕᐅᔪᖃᑦᓴᓂᕐᐸᑦ ᐃᓘᓐᓇᖏᑦ ᑲᑎᖕᖓᔨᐅᕖᑦ ᐃᓐᓄᒌᕐᑎᓗᒋᑦ 
ᐊᒥᐊᒃᑯᓱᑎᒃ ᐊᑕᐅᓯᕐᒥᒃ, ᑌᑲᓂ ᐊᑎᖏᓐᓂᒃ ᐴᕐᒨᓯᓗᑎᒃ 
ᐊᒧᓯᒐᔭᕐᑐᑦ.  ᑕᒪᓐᓇ ᐱᔭᕆᐊᑭᑦᑐᐊᐱᐅᑎᑕᐅᒍᓐᓇᑐᖅ  ᐊᒧᓯᓗᓂ 
ᐊᑎᖏᓐᓂᒃ ᓇᓴᕐᒨᓯᑐᐃᓐᓇᓗᓂ ᑌᒃᑯᓂᖓᓕᒫᖅ ᐊᑦᔨᒌᓕᑦᑐᕕᓃᑦ 
ᐊᑎᖏᓐᓂᒃ ᐃᓕᓯᕕᒋᓗᒍ.

4.4. ᓱᒃᑯᑐᑦ ᓂᕈᐊᕈᑏᑦ
ᑭᓯᑦᓯᓕᑐᐊᕈᓂ ᓂᕈᐊᕈᑎᓂᒃ, ᑲᒪᔨᒻᒪᕆᒃ ᓱᒃᑯᓂᕃᒐᔭᕐᑐᖅ 
ᓂᕈᐊᕈᑎᓕᒫᓂᒃ ᐃᒣᓕᖓᑉᐸᑦ:
>  ᓇᖕᒥᓂᖅ ᐱᑕᖃᕐᑎᓂᖕᖏᑕᒥᓂᒃ;
>  ᓂᕈᐊᕐᑕᐅᔪᑦ ᐊᒥᓲᓂᕐᓴᐅᑐᐊᕐᐸᑕ ᑌᒃᑯᓂᖓ ᑲᑎᖕᖓᔨᐅᕕᓐᓂᒃ 
ᐃᓐᓄᕆᐊᓕᓐᓂᒃ;

>  ᐊᒡᓚᓯᒪᔪᖃᑐᐊᕐᐸᑦ ᓇᓗᓀᕐᓯᒍᑎᐅᒍᓐᓇᑐᒥᒃ ᓂᕈᐊᕐᑎᐅᑉ 
ᑭᓇᐅᓂᖓᓂᒃ;

>  ᐊᒡᓚᑕᐅᓯᒪᖕᖏᐸᑦ ᐅᕝᕙᓘᓐᓃᑦ ᐊᑐᖕᖏᑐᐊᕐᐸᑦ ᑌᑦᓱᒪ 
ᓂᕈᐊᕐᑎᐅᑉ ᖃᓄᐃᓘᕋᓱᓐᓂᖓ ᑕᑯᑦᓴᐅᓚᕆᖕᖏᑐᐊᕐᐸᑦ;

>  ᑲᒪᔨᒻᒪᕆᐅᑉ ᐊᑎᖓᑕ ᐊᒡᓚᑕᐅᒍᓯᖓᑕ ᓯᕗᓪᓕᑕᖏᓐᓂᒃ 
ᐊᒡᓚᓯᒪᔪᕐᑕᖃᖕᖏᑐᐊᕐᐸᑦ.

ᓂᕈᐊᕐᑎᒥᒃ ᓂᕈᐊᕐᑐᖃᑐᐊᕐᐸᑦ ᓂᕈᐊᕐᑕᐅᑎᒐᓱᑦᑐᓂᒃ ᑌᒃᑯᓇᖕᖓᑦ 
ᑲᑎᖕᖓᔨᐅᕕᓐᓂᒃ ᐊᑐᐃᓐᓇᐅᔪᓂᒃ ᐊᒥᓲᓂᕐᓴᐅᑎᑦᓱᒋᑦ, 
ᓂᕈᐊᕈᑎᖓ ᓱᒃᑯᓂᕋᕐᑕᐅᓴᐅᑎᒋᔪᖅ.  ᑭᓯᐊᓂ, ᓂᕈᐊᕐᑎ 
ᓂᕈᐊᕈᓐᓇᑐᖅ ᓂᕈᐊᕐᑕᐅᑎᒐᓱᑦᑐᓂᒃ ᐃᑭᓐᓂᓴᕐᓂᒃ 
ᑌᒃᑯᓇᖕᖓᑦ ᑲᑎᖕᖓᔨᐅᕕᓐᓂᒃ ᐊᑐᐃᓐᓇᐅᔪᓂᒃ ᓂᕈᐊᕈᑎᖓ 
ᓱᒃᑯᓂᕋᕐᑕᐅᒍᓐᓀᑎᓪᓗᒍ. 

4.5. ᐊᐅᓪᓚᑎᑦᓯᓂᖅ ᓂᕈᐊᕈᑏᑦ ᑭᓯᑕᐅᓂᖏᓐᓂᒃ ᐸᐸᑦᓯᔨᒧᑦ
ᐅᓪᓗᐃᑦ 15 ᐊᓂᒍᓚᐅᕐᑎᓇᒋᑦ ᓂᕈᐊᕐᓂᐅᑉ ᑭᖑᓂᖓᒍᑦ, 
ᑲᒪᔨᒻᒪᕆᒃ ᐊᐅᓪᓚᑎᑦᓯᒋᐊᓕᒃ ᐃᓕᓴᕐᓂᓕᕆᓂᐅᑉ ᐸᐸᑦᓯᔨᖓᓄᑦ 
ᓂᕈᐊᕐᓂᒃ ᑭᓯᒍᑎᓂᒃ ᓇᓗᓀᕐᓯᓗᓂ ᓂᕈᐊᕐᑕᐅᑎᒐᓱᑦᑐᑦ 
ᐊᑎᖏᓐᓂᒃ ᓂᕈᐊᕐᑐᐃᓗ ᖃᓄᐃᓕᖓᒻᒪᖔᑕ.  ᑐᓴᕐᓯᒍᑎᒥᒃ 
ᐆᒃᑐᕋᐅᑎᒃ ᑕᑯᑦᓴᐅᔪᖅ ᐅᐃᒍᖓᓂ 6ᒥ.  ᑲᒪᔨᒻᒪᕆ 
ᓂᕕᖕᙰᒐᔭᕐᑐᖅ ᓂᕈᐊᕐᓂᒥᒃ ᑭᓯᒍᑎᓂᒃ ᓇᐅᓕᒫᓂᒃ 
ᖃᐅᔨᑎᑦᓯᒍᑎᒋᓗᒍ ᓂᕈᐊᕐᑕᐅᔪᑦ ᑭᓇᒃᑰᓂᖏᓐᓂᒃ.

ᐃᓕᓴᕐᓂᓕᕆᔨᓂᒃ ᓂᕈᐊᕐᓃᑦ  
ᐊᐱᕐᓲᑎᐅᖏᓐᓇᓲᑦ (FAQ)

>  ᖃᓄᐃᓘᕐᑎᐅᕚ ᐃᓕᕐᓴᓂᓕᕆᓂᔨ ᑲᑎᖕᖓᔨᐅᑦᓱᓂ?
  ᐃᓕᓴᕐᓂᓕᕆᔨᓂ ᑲᑎᖕᖓᔨᐅᑉ ᖃᓄᐃᓘᕐᑎᐅᓂᖓ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ ᐃᒫᙰᕐᑎᐅᕗᖅ ᐊᔪᖀᒋᐊᕆᔨᐅᑦᓱᓂᓗ 
(ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖏᓐᓂᒃ, ᑲᒪᔨᒻᒪᕆᓂᒃ, 
ᐱᓇᓱᑦᑎᓅᓕᔪᓂᒃ ᐱᓇᓱᕝᕕᒥᒃ) ᐊᑦᑎᔩᖕᖏᑐᓄᑦ ᐱᑦᔪᑎᓄᑦ 
ᐃᓕᖓᔪᓄᑦ ᐃᓕᓐᓂᐊᓂᓕᕆᓂᕐᒧᑦ ᐃᓕᓐᓂᐊᕕᑐᐃᓐᓇᓂ. 

>  ᐃᓕᓴᕐᓂᓕᕆᔨᓂ ᑲᑎᖕᖓᔨᐅᓗᖓ, ᑮᓇᐅᑦᔭᓴᕐᑎᑕᐅᓲᖑᕗᖔ 
ᐃᓕᓴᕐᓂᓕᕆᓂᕐᒧᑦ?

  ᐊᑭᓕᕐᑕᐅᓲᖑᔪᑎᑦ ᐊᕐᕌᒍᑕᒫᖅ ᑲᑎᖕᖓᔨᐅᒍᑎᑖᑎᓐᓂᒃ 
$1,300ᓂᒃ (ᐊᑭᓕᕐᑕᐅᓱᑎᒃ ᓇᓪᓕᖁᐊᕇᓂᒃ 
ᐊᒡᒍᓯᓴᒍᓯᒪᑎᓪᓗᒋᑦ ᑕᕐᕿᐅᑉ ᐃᓱᓕᓐᓂᖓᓂᑕᒫᖅ, ᔪᓓ 
ᐊᒻᒪᓗ ᐊᐅᒡᒍᓯ ᐃᓚᖕᖏᑎᓪᓗᒋᒃ), ᑕᕐᕿᒥ ᐊᑕᐅᓯᕐᒥ 
ᖃᑦᓯᕕᑦᑐᕕᓂᐅᒐᓗᐊᕐᐸᑕ ᑲᑎᖕᖓᓗᑎᒃ.  ᐆᒃᑐᕋᐅᑎᒋᓗᒍ:  
ᑌᑲᓂ ᑕᕐᖀᑦ ᐃᓚᖓᓂᑦ, ᑲᑎᖕᖓᒋᐊᕆᐊᖃᕐᓗᑎᑦ 
ᒪᕐᕈᕕᑐᐃᓐᓇᓗᑎᑦ, ᐊᒻᒪᓗ ᑕᓪᓕᒪᕕᓪᓗᑎ ᑲᑎᖕᖓᓂᕐᓄ 
ᑐᖓᓕᐊᓂ ᑕᕐᕿᒥ ᐁᒋᐊᖃᓯᒻᒥᓗᑎᑦ.  ᑲᑎᖕᖓᔨᐅᒍᑎᑖᖓ 
ᑌᒣᓪᓗᐊᑐᑦᓭᓇᐅᓲᖅ.

  ᑲᑎᖕᖓᓂᖃᕐᓂᖏᒻᒪᕆᑦᑐᕕᓂᐅᑉᐸᑦ ᑕᕐᕿᒥ (ᐱᑦᔪᑎᐅᑎᓪᓗᒍ 
ᑲᑎᖕᖓᔩᑦ ᐁᓐᓂᖏᒻᒪᑕ), ᑲᑎᖕᖓᔨᐅᒍᑎᑖᖏᑦ 
ᐊᑭᓕᕐᑕᐅᓲᖑᖕᖏᑐᑦ ᑖᑦᓱᒧᖓ ᑕᕐᕿᒧᑦ.

>  ᖃᑦᓯᓃᒃ ᑲᑎᖕᖓᓂᕐᓂᑦ ᐃᓚᐅᒋᐊᖃᓛᕐᖁᖓ
  ᐃᑭᓐᓂᓴᐅᖕᖏᑎᓪᓗᒍ ᐊᑕᐅᓯᐊᕐᓗᓂ ᑕᕐᕿᒥ, 
ᑭᓯᐊᓂ ᑲᑎᖕᖓᓃᑦ ᖃᑦᓯᕕᒋᐊᖃᕐᓂᖏᑦ ᑕᕐᕿᒥ 
ᓄᕐᖃᖓᑎᑕᐅᒍᑎᕐᑕᖃᖕᖏᑐᑦ.  ᒪᓕᑐᐃᓐᓇᖃᑦᑕᓂᐊᕐᑐᑦ 
ᐃᓕᓐᓂᐊᕕᒻᒥ ᐅᐃᒪᓇᕐᑐᖁᑎᑕᖏᓐᓂᒃ. 

>  ᐅᑭᐅᖃᕋᑕᖕᖏᑐᖓ 18ᓂᒃ ᑭᓯᐊᓂ ᑭᑐᕐᖓᖃᕐᑐᖓ.  
ᓂᕈᐊᕐᑕᐅᑎᒐᓱᒍᓐᓇᖁᖓ ᑲᑎᖕᖓᔨᐅᕕᒻᒧᑦ 
ᐃᓕᓴᕐᓂᓕᕆᔨᓂᑦ?

  ᐊᐅᑲ, ᐅᑭᐅᖃᕆᐊᖃᕐᑐᑎᑦ 18ᓂᒃ ᐃᑭᓐᓂᓴᐅᖕᖏᑐᓂᒃ. 

>  ᐊᖏᖃᑎᒌᓐᓂᒧᑦ ᐃᓚᐅᔫᖕᖏᑐᖓ, 
ᓂᕈᐊᕐᑕᐅᑎᒐᓱᒍᓐᓇᖁᖓ ᑲᑎᖕᖓᔨᐅᕕᒻᒧᑦ 
ᐃᓕᓴᕐᓂᓕᕆᔨᓂᑦ?

  ᐋ’, ᑭᓯᐊᓂ ᑌᑲᓂ ᓄᓇᓕᒻᒥ ᓄᓇᖃᕐᓯᒪᑐᐊᕈᕕᑦ ᑕᕐᕿᓂᒃ 12ᓂᒃ 
ᐃᑭᓐᓂᓴᐅᖕᖏᑐᓂᒃ.

>  ᖃᓄᑎᒋ ᓯᕕᑐᓂᖃᕐᖃ ᐃᓕᓴᕐᓂᓕᕆᔨᓂ ᑲᑎᖕᖓᔨᐅᓂᕐᒧᑦ 
ᑎᓕᔭᐅᒪᓂᖓ?

  ᒪᕐᕉᒃ ᐊᕐᕌᒎᒃ.

>  ᖃᑦᓯᓂᒃ ᑲᑎᖕᖓᔨᖃᓲᖑᕙᑦ ᐃᓕᓴᕐᓂᓕᕆᔩᑦ?
  ᒪᓕᓲᑦ ᓄᓇᓕᐅᑉ ᐃᓄᒋᐊᓐᓂᖓᓂᒃ.  ᐊᑐᓂᑦ ᓄᓇᓖᑦ, ᐅᑯᐊ 
ᑲᑎᖕᖓᔨᖏᑦᑕ ᐅᓄᕐᓂᖏᑦ:

  ᑲᖏᕐᓱᐊᓗᒃᔪᐊᖅ 7
  ᑰᒃᔪᐊᖅ 8
  ᑕᓯᐊᔭᖅ 5
  ᐊᐅᐸᓗᒃ 5
  ᑲᖏᕐᓱᖅ 6
  ᖁᐊᕐᑕᖅ 5
  ᑲᖏᕐᓱᔪᐊᖅ 6
  ᓴᓪᓗᐃᑦ 7
  ᐃᕗᔨᕕᒃ 5
  ᐊᑯᓕᕕᒃ 6
  ᐳᕕᕐᓂᑐᖅ 8
  ᐃᓄᒃᔪᐊᒃ 8
  ᐅᒥᐅᔭᖅ 5
  ᑰᒃᔪᐊᕌᐱᒃ 7

>  ᐃᓕᓴᕐᓂᓕᕆᔩᑦ ᐊᖓᔪᕐᖄᖏᑦ ᐊᖓᔪᕐᖄᑉ-ᑐᖓᓕᖏᓪᓗ 
ᖃᓄᖅ ᓂᕈᐊᕐᑕᐅᓲᖑᕙᑦ?

  ᑌᒃᑯᐊ ᓂᕈᐊᕐᑕᐅᓲᑦ ᑲᑎᖕᖓᔨᖕᖑᑐᓄᑦ 
ᓯᕗᓪᓕᐹᒥ ᑲᑎᖕᖓᓂᕐᒥᓂ.  ᑲᒪᔨᒻᒪᕆᒃ ᐋᕐᕿᓱᐃᓲᖅ 
ᓂᕈᐊᕋᑦᓴᓕᐅᕐᑕᐅᓂᖏᓐᓂᒃ.

>  ᐊᖏᖃᑎᒌᓐᓂᒧᑦ ᐃᓚᐅᔫᖕᖏᑐᖓ.  ᓂᕈᐊᕈᓐᓇᖁᖔ?
  ᐋ’. ᓂᕈᐊᕈᓐᓇᐅᑎᖃᓚᖓᒍᕕᑦ, ᐅᑯᐊ ᐊᑐᕆᐊᓖᑦ:
 >  ᐅᑭᐅᕐᑖᒌᕐᓯᒪᓗᓂ ᓈᒻᒪᓂᕋᕐᑕᐅᔪᓂᒃ (18-ᓂᒃ ᐅᑭᐅᖃᕆᐊᓕᒃ 

ᐅᖓᑖᓄᓪᓘᓃᑦ);
 >  ᓄᓇᓕᒻᒥ ᑌᑲᓂ ᓄᓇᖃᕐᓯᒪᒋᐊᓕᒃ 12-ᓂᒃ ᑕᕐᕿᓂᒃ 

ᐃᑭᓐᓂᓴᐅᖕᖏᑐᓂᒃ;
 >  ᑲᓇᑕᒥ ᓄᓇᖃᕆᐊᓕᒃ;
 >  ᐊᑎᖓ ᐊᒡᓚᓯᒪᓗᓂ ᓂᕈᐊᕐᑏᑦ ᓈᓴᕐᑕᐅᓯᒪᒍᑎᖏᓐᓂᑦ.

>  18ᓂᒃ ᐅᑭᐅᖃᖕᖏᑐᖓ.  ᓂᕈᐊᕈᓐᓇᖁᖔ?
  ᐊᐅᑲ, ᐅᑭᐅᖃᕆᐊᖃᕐᑐᑎᑦ 18ᓂᒃ ᐅᖓᑖᓄᓗᓐᓃᑦ.

>  ᐊᖏᖃᑎᒌᓐᓂᒧᑦ ᐃᓚᐅᔫᑦᓱᖓ ᑭᓯᐊᓂ ᓄᓇᕕᒻᒥ 
ᓄᓇᖃᖕᖏᑐᖓ.  ᓂᕈᐊᕈᓐᓇᖁᖔ ᐊᒻᒪᓗ ᓇᓂ 
ᓂᕈᐊᒍᓐᓇᖁᖓ?

  ᐊᐅᑲ, ᓂᕈᐊᕈᓐᓇᖏᑦᑐᑎᑦ.  ᑌᑲᓂ ᓄᓇᓕᒻᒥ 
ᓄᓇᖃᕐᑐᕕᓂᐅᒋᐊᖃᕐᑐᑎᑦ ᑕᕐᕿᓂᒃ 12ᓂᒃ 
ᐃᑭᓐᓂᓴᐅᖕᖏᑐᓂᒃ.

>  ᓄᓇᕕᒻᒦᓛᖕᖏᑐᖓ ᓂᕈᐊᕐᓇᐅᑉ ᐅᓪᓗᖓᓂ.  
ᓂᕈᐊᕇᒍᓐᓇᖁᖔ ᓯᕗᓂᖓᒍᑦ?

  ᓇᓪᓕᐊᓘᓐᓃᑦ ᓂᕈᐊᕐᑎ ᐊᓯᒥᓄᑦ ᓂᕈᐊᕐᑎᑕᐅᒍᓐᓇᖏᓪᓚᖅ 
(ᐊᓯᒥᓂᒃ ᑎᓕᔨᓗᓂ ᓂᕈᐊᕐᑎᑕᐅᒍᓐᓇᖏᑦᑐᖅ).  ᓂᕈᐊᕐᑏᑦ 
ᐊᐅᓪᓚᓯᒪᓛᕐᓂᐊᖒᕈᑎᒃ ᑌᑲᓂ ᓂᕈᐊᕐᓇᐅᑉ ᐅᓪᓗᖓᓂ 
ᓯᕗᓂᐊᒍᑦ ᓂᕈᐊᕈᓐᓇᑐᑦ ᑲᒪᔨᒻᒪᕆᒧᑦ ᓂᕈᐊᕐᑎᑕᐅᓗᑎᒃ. 

ᐅᐃᒍᖓ 2 - ᓂᕈᐊᕋᑦᓴᒥᒃ ᑎᓕᔨᒍᑎᒃᐅᐃᒍᖓ 1 - ᑐᓴᕐᑎᓯᒋᐊᖕᖓᐅᑎᒃ ᓂᕈᐊᕐᑎᓂᒃ

ᓂᕈᐊᕐᑎᓂᒃ ᑐᓴᕐᑎᓯᒋᐊᖕᖓᐅᑎ ᐃᓕᓴᕐᓂᓕᕆᔨᑦᓴᓂ
ᓂᕈᐊᕐᓂᒥᒃ                                                         ᐃᓕᓐᓂᐊᕕᒻᒥ

ᐅᕙᓂ (ᐅᓪᓗᖓ), ᓂᕈᐊᕐᓂᖃᓛᕐᑐᖅ ᓂᕈᐊᕐᓗᑎᒃ (ᐅᓄᕐᓂᖏᑦ) ᐃᓕᓐᓂᐊᕕᐅᑉ ᑲᑎᖕᖓᔨᖏᓐᓂᒃ ᐃᓕᓴᕐᓂᓕᕆᔨᓂᒃ.

ᑭᓇᒃᑯᑦ ᓂᕈᐊᕈᓐᓇᖃᑦ?
ᐃᓘᓐᓇᑎᒃ ᑲᓇᑕᒥᐅᑦ ᐅᑭᐅᓖᑦ 18ᓂᒃ ᐅᖓᑖᓂᓗ ᓄᓇᖃᕐᓯᓗᑎᒃ ᑌᑲᓂ ᓄᓇᓕᒻᒥ ᑕᕐᕿᓂᒃ 12ᓂᒃ 
ᐃᑭᓐᓂᓴᐅᖕᖏᑐᓂᒃ ᐊᑎᖓᓗ ᐊᒡᓚᑕᐅᓯᒪᑦᓯᐊᓗᓂ ᓂᕈᐊᕈᓐᓇᑐᑦ ᓈᓴᕐᑕᐅᓯᒪᓂᖏᓐᓂᑦ ᓂᕈᐊᕈᓐᓇᐅᑎᖃᕐᖁᑦ.  
ᑖᓐᓇ ᓂᕈᐊᕈᓐᓇᑐᓂᒃ ᓈᓭᓯᒪᒍᑎ ᖃᐅᔨᒋᐊᕐᑕᐅᒍᓐᓇᑐᖅ ᐃᓕᓐᓂᐊᕕᒻᒥ 9:00ᒥᑦ 4:00-ᒧᑦ, ᐊᓪᓕᑐᖃᕇᒥᑦ 
ᓂᕿᑦᓯᕕᒻᒧᑦ.

ᓇᐅᓘᓐᓃᑦ ᓂᕈᐊᕐᑎ ᓂᕈᐊᕐᑎᑕᐅᒍᓐᓇᖏᓪᓚᖅ ᐊᓯᒥᓄᑦ.  ᓂᕈᐊᕐᑎᒃ ᐁᓯᒪᒍᓐᓇᑐᖃᓛᖕᖏᑐᖅ ᓯᕗᓂᖓᒍᑦ 
ᓂᕈᐊᑲᐱᑦᑎᑕᐅᒍᓐᓇᑐᖅ ᑲᒪᔨᒻᒪᕆᒧᑦ.

ᓂᕈᐊᕋᑦᓴᓕᐅᕐᓂᖅ
ᓂᕈᐊᕋᑦᓴᓕᐅᕐᓂᖅ ᐊᑑᑎᓛᕐᑐᖅ ᐅᕙᓂ (ᐅᓪᓗᖓ) 10:00ᖑᒥᑦ ᐅᓪᓛᑯᑦ 5:00-ᖑᒧᑦ ᐅᓪᓗᑯᑦ ᐃᓕᓐᓂᐊᕕᒻᒥ, 
ᑲᒪᔨᒻᒪᕆᐅᑉ ᐊᒡᓚᕕᖓᓂ ᐅᕝᕙᓘᓐᓃᑦ ᓄᓇᓕᐅᑉ FM ᑐᓴᐅᑎᖓᒍᑦ.  ᓂᕈᐊᕋᑦᓴᖑᕈᒪᔪᑦ ᐃᓕᓴᕐᓂᓕᕆᔨᐅᓂᕐᒧᑦ 
ᐃᒣᑦᑑᒋᐊᓖᑦ: 
>  ᐅᑭᐅᕐᑖᒌᕐᓯᒪᓗᓂ ᓈᒻᒪᓂᕋᕐᑕᐅᔪᓂᒃ (18-ᓂᒃ ᐅᑭᐅᖃᕆᐊᓕᒃ ᐅᖓᑖᓄᓪᓘᓃᑦ);
>  ᐱᖁᔭᑎᒎᕐᑐᓂᑦ ᐱᕐᖃᔭᖕᖏᑑᒍᑎᖃᖕᖏᓗᓂ (ᐆᒃᑐᕋᐅᑎᒋᓗᒋᑦ:  ᐃᓱᒪᒃᑯᑦ ᖃᓄᐃᒍᑎᓪᓚᕆᒻᒥᒃ ᐋᓐᓂᐊᓗᓂ 
ᐊᒻᒪᓘ ᐃᕐᖃᑐᐃᔨᒧᑦ ᐱᒍᓐᓇᖏᑦᑑᒍᑎᖃᕐᓂᕋᕐᑕᐅᓯᒪᓗᓂ)

>  ᑲᓇᑕᒥ ᓄᓇᖃᕆᐊᓕᒃ;
>  ᓄᓇᓕᒻᒥ ᑌᑲᓂ ᓄᓇᖃᕐᓯᒪᒋᐊᓕᒃ 12-ᓂᒃ ᑕᕐᕿᓂᒃ ᐃᑭᓐᓂᓴᐅᖕᖏᑐᓂᒃ;
>  ᐸᓯᔭᑦᓴᖑᕐᑎᑕᐅᓚᐅᕐᓯᒪᖕᖏᓗᓂ ᓱᒋᐊᕐᑕᐅᒍᑎᖃᓚᕿᒍᓐᓇᑐᒥᒃ ᐸᕐᓇᓀᕐᓯᒪᕕᒻᒨᑕᐅᓂᕐᒥᒃ ᐊᕐᕌᕐᒥ 1-ᒥᒃ 
ᐅᖓᑖᓄᓘᓐᓃᑦ; ᑕᒪᓐᓇ ᐃᓚᐅᕐᖃᔭᖕᖏᑑᓚᕿᒍᑎᖓ ᐊᑕᒐᔭᕐᑐᖅ 3-ᓄᑦ ᐊᕐᕌᒍᓄᑦ ᓱᒋᐊᕐᑕᐅᒍᑎᖓᑕ 
ᐸᕐᓇᓀᕐᑕᐅᒍᑎᖓᑕ ᑐᑭᑖᕐᑕᐅᓂᖓᑕ ᑭᖑᓂᐊᒍᑦ ᐊᒻᒪᓗ, ᐊᑭᓕᕋᑦᓴᑖᕐᑎᑕᐅᑐᐃᓐᓇᑐᕕᓂᐅᑉᐸᑦ ᐅᕝᕙᓘᓐᓃᑦ 
ᑭᖑᓪᓕᒦᕐᓯᔭᐅᒍᑎᒥᒃ ᑐᑭᑖᕐᑕᐅᔪᕕᓂᐅᑉᐸᑦ, 3-ᓄᑦ ᐊᕐᕌᒍᓄᑦ ᑌᑲᖕᖓᑦ ᐅᓪᓘᑉ ᑐᑭᑖᕐᑕᐅᓂᖓᑕ ᑭᖑᓂᖓᓂ 
ᑌᓐᓇ ᐃᓄᒃ ᐱᑖᕐᓯᒪᖕᖏᑐᐊᕐᐸᑦ ᐃᕐᖃᑐᐃᕕᒃᑰᑐᒥᒃ ᐃᓱᒪᒋᔪᓐᓀᑕᐅᒍᑎᒥᒃ;

>  ᐸᓯᔭᑦᓴᖑᕐᑎᑕᐅᓚᐅᕐᓯᒪᖕᖏᓗᓂ ᐃᕐᖃᑐᕐᑕᐅᒍᑎᐅᒍᓐᓇᑐᒥᒃ ᐱᓂᕐᓗᓂᕐᒥᒃ ᑎᒍᔭᐅᒪᓚᕿᒍᑎᐅᒍᓐᓇᑐᒥᒃ 
ᐊᕐᕌᒍᓂᒃ 5-ᓂᒃ ᐅᖓᑖᓄᓪᓘᓃᑦ ᓯᕗᓂᐊᒍᑦ ᐸᓯᔭᑦᓴᖑᕐᑎᑕᐅᓯᒪᒻᒥᓗᓂ 2-ᓂᒃ ᐃᕐᖃᑐᕐᑕᐅᒍᑎᐅᒍᓐᓇᒥᔫᓐᓂᒃ 
ᐱᓂᕐᓗᓃᓐᓂᒃ; ᑌᒫᒃ ᐃᓚᐅᒍᓐᓇᖏᑦᑑᓚᕿᒍᑎᖓ ᑲᔪᓯᒐᔭᕐᑐᖅ ᐊᕐᕌᒍᓂᒃ 10-ᓂᒃ ᓱᒋᐊᕐᑕᐅᒍᑎᖓᓂ 
ᐋᕐᕿᑕᕕᓂᐅᑉ ᐸᕐᓇᓀᕐᑕᐅᓯᒪᓂᕕᓂᖓᑕ ᑭᖑᓂᖓᒍᑦ ᐊᒻᒪᓗ, ᐊᑭᓕᕋᑦᓴᑖᕐᑎᑕᐅᑐᐃᓐᓇᑐᕕᓂᐅᑐᐊᕐᐸᑦ 
ᐅᕝᕙᓘᓐᓃᑦ ᑭᖑᓪᓕᒦᕐᓯᔭᐅᒍᑎᒥᒃ ᑐᑭᑖᕐᑕᐅᔪᕕᓂᐅᑉᐸᑦ, 10-ᓄᑦ ᐊᕐᕌᒍᓄᑦ ᑌᑲᖕᖓᑦ ᐅᓪᓘᑉ ᑐᑭᑖᕐᑕᐅᓂᖓᑕ 
ᑭᖑᓂᖓᓂ ᑌᓐᓇ ᐃᓄᒃ ᐱᑖᕐᓯᒪᖕᖏᑐᐊᕐᐸᑦ ᐃᕐᖃᑐᐃᕕᒃᑰᑐᒥᒃ ᐃᓱᒪᒋᔪᓐᓀᑕᐅᒍᑎᒥᒃ ᑕᒪᒋᓐᓄᑦ ᑖᒃᑯᓅᖓ 
ᐃᕐᖃᑐᕐᑕᐅᒍᑎᐅᒍᓐᓇᑑᓐᓄᑦ ᐱᓂᕐᓗᓃᓐᓄᑦ;

>  ᐅᓪᓗᓕᒫᕐᓯᐅᑎᐅᓗᓂ ᐅᓪᓘᑉ-ᐃᓓᓐᓇᖓᓂᓘᓐᓃᑦ ᐱᓇᓱᑦᑎᐅᖏᓪᓗᓂ ᑲᑎᕕᒃ ᐃᓕᓴᕐᓂᓕᕆᓂᕐᒥ.  ᑭᓯᐊᓂ, ᑲᑎᖕᖓᔨ 
ᖃᖓᑐᐃᓐᓇᖅ ᐃᓕᓭᔨᓂᒃ ᐃᓇᖏᕐᑌᔨᐅᑲᓪᓛᒍᓇᕕᓕᒃ ᐊᓯᐊᓂᒃ ᐃᓇᖐᓯᒪᔪᑦᓴᖃᕈᓐᓀᐸᑦ;

>  ᐃᓕᓐᓂᐊᑎᐅᖕᖏᓗᓂ ᑭᓯᑕᐅᒪᖃᑎᐅᔪᓂ ᐃᓕᓐᓂᐊᕕᑐᐃᓐᓇᒥ ᐅᕝᕙᓘᓐᓃᑦ ᐃᓄᒻᒪᕇᑦ ᐃᓕᓐᓂᐊᕕᖓᑕ 
ᓇᓪᓕᑐᐃᓐᓇᖓᓂᑦ ᐃᓕᓐᓂᐊᒐᖏᓐᓂᑦ ᐃᓕᓐᓂᐊᑎᐅᖕᖏᓗᓂ ᑲᑎᕕᕐ ᐃᓕᓴᕐᓂᓕᕆᓂᕐᒥ.

ᓂᕈᐊᕐᕖᑦ ᐅᒃᑯᐃᖔᕐᓂᖏᑦ
ᓂᕈᐊᕐᓂᖃᕆᐊᖃᑐᐊᕐᒪᑦ (ᑌᒃᑯᐊ ᓂᕈᐊᕐᑕᐅᑎᒐᓱᑦᑐᑦ ᐅᓄᕐᓂᓴᐅᑐᐊᕐᒪᑕ (ᐅᓄᕐᓂᖏᓐᓂᒃ) ᑲᑎᖕᖓᔨᐅᕖᑦ), 
ᐊᑑᑎᓲᖅ ᐃᓕᓐᓂᐊᕕᒻᒥ ᐅᕙᓂ (ᐅᓪᓗᖓ)9:00-ᖑᒥ ᐅᓪᓛᑯᑦ 6:00-ᖑᒧᑦ ᐅᓄᒃᑯᑦ.

ᐃᓕᓐᓂᐊᕕᐅᑉ ᑲᒪᔨᒻᒪᕆᖓ ᓂᕈᐊᕐᓂᒥᒃ ᐊᐅᓚᑦᓯᔨᐅᓲᖅ ᓄᓇᓕᒻᒥᓂ.

                                                       
ᐸᐸᑦᓯᔨ ᐊᒻᒪᓗ ᓂᕈᐊᕐᑐᓕᕆᔨᐅᑦᓱᓂ

ᑎᓕᔨᒍᑎ ᓂᕈᐊᕋᑦᓴᒥᒃ 

ᐅᕙᖓ,                                                        , 
ᓂᕈᐊᕈᓐᓇᐅᑎᖃᕐᑐᖓ ᐃᓕᓴᕐᓂᓕᕆᔩᑦ ᓂᕈᐊᕐᑕᐅᓂᖃᕐᑎᓗᒋᑦ  
                                                       ,  
ᑎᓕᔨᕗᖓ                                                         
ᓂᕈᐊᕐᑕᐅᑎᒐᓱᐊᕐᓂᐊᑎᓪᓗᒍ ᐃᓕᓴᕐᓂᓕᕆᔨᓄᑦ. 

ᐅᕙᓂ        ᐅᓪᓗᖓᓂ                   20    .

                                                       
ᓂᕈᐊᕋᑦᓴᓕᐅᕐᑑᑉ ᐊᑎᓕᐅᕐᓂᖓ

ᐅᐃᒍᖓ 3 - ᓂᕈᐊᕋᑦᓴᖑᕐᓂᒥᒃ ᐊᖏᕈᑎᒃ

ᐊᖏᕈᑎᒃ ᑎᓕᔭᐅᒍᑎᒥᒃ

ᐅᕙᖓ,                                                        , ᐅᖃᒻᒪᕆᑉᐳᖓ ᓱᓕᓂᕋᕐᓱᖓ ᐃᒫᒃ:

ᐃᕐᖃᑐᕐᑕᐅᒍᑎᖃᓚᐅᕐᓯᒪᖕᖏᓂᕋᕐᓱᖓ ᐊᕐᕌᒍᓂᒃ ᐱᖓᓱᓂᒃ ᐊᓂᒍᕐᑐᓂ ᑲᓇᑕᐅᑉ ᐅᖃᕐᕕᒪᕆᖓᑕ ᒪᓕᒐᖏᓐᓂᒃ 
ᓯᖁᒥᑦᓯᓂᕐᒧᑦ ᐅᕝᕙᓘᓐᓃᑦ ᑯᐯᒃ ᐅᖃᕐᕕᒪᕆᖓᑕ ᐱᖁᔭᖏᓐᓂᒃ ᐸᕐᓇᓀᕐᑕᐅᓯᒪᒍᑎᐅᒍᓐᓇᑐᒥᒃ ᐊᕐᕌᒍᓕᒫᒥ 
ᐊᑯᓂᐅᓂᕐᓴᓘᓐᓃᑦ; (ᑕᒪᓐᓇ ᐃᓚᐅᑎᑦᓯᒥᔪᖅ ᓱᒋᐊᕐᑕᐅᒍᑎᑖᕈᑎᖃᕐᓂᒥᒃ ᐊᑭᓕᕋᑦᓴᑖᕐᓂᑯᑦ ᐅᕝᕙᓘᓐᓃᑦ 
ᓱᒋᐊᕐᑕᐅᒍᑎᖓ ᓄᕐᖃᖓᑎᑕᐅᓯᑎᓪᓗᒍ).

ᐃᕐᖃᑐᕐᑕᐅᒍᑎᖃᓚᐅᕐᓯᒪᖕᖏᓂᕋᕐᓱᖓᓗ ᐊᕐᕌᒍᓂ ᖁᓕᓂᑦ ᐊᓂᒍᕐᑐᓂ ᐱᒻᒪᕆᒻᒥᒃ ᐱᓂᕐᓗᓂᕐᒥᒃ ᑲᓇᑕᐅᑉ 
ᐅᖃᕐᕕᒪᕆᖓᑕ ᒪᓕᒐᖏᓐᓂᒃ ᓯᖁᒥᑦᓯᔪᓂᒃ ᐅᕝᕙᓘᓐᓃᑦ ᑯᐯᒃᑯᑦ ᐅᖃᕐᕕᒪᕆᖓᑕ ᐱᖁᔭᖏᓐᓂᒃ 
ᐸᕐᓇᓀᕐᑕᐅᓯᒪᒍᑎᐅᒍᓐᓇᑐᓂᒃ ᐊᕐᕌᒍᓂᒃ ᑕᓪᓕᒪᓂᒃ ᐊᑯᓂᐅᓂᕐᓴᓘᓐᓃᑦ; (ᑕᒪᓐᓇ ᐃᓚᐅᑎᑦᓯᒥᔪᖅ 
ᓱᒋᐊᕐᑕᐅᒍᑎᑖᕈᑎᖃᕐᓂᒥᒃ ᐊᑭᓕᕋᑦᓵᑖᕐᓂᑯᑦ ᐅᕝᕙᓘᓐᓃᑦ ᓱᒋᐊᕐᑕᐅᒍᑎᖓ ᓄᕐᖃᖓᑎᑕᐅᓯᑎᓪᓗᒍ).

ᓂᕈᐊᕐᑕᐅᒐᓱᐊᕈᓐᓇᕕᖃᑦᓯᐊᖁᖓ ᐃᓕᓴᕐᓂᓕᕆᔨᐅᓂᕐᒧᑦ                                                         ,  
ᐊᒻᒪᓗ ᑎᓕᔭᐅᒍᑎᖓᓂᒃ ᑕᒡᒍᖓ ᐊᖏᕐᐳᖓ. 

ᐃᓅᓕᕐᕕᖓᑕ ᐅᓪᓗᖓ (ᐱᑕᖃᕆᐊᓕᒃ ᐱᓂᕐᓗᒍᑎᖃᕐᓯᒪᒻᒪᖔᑦ ᕿᒥᕐᕈᔭᐅᓂᑦᓴᖓᓄᑦ):                                  .

ᐊᖏᕐᐳᖓ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᑖᒃᑯᓂᖓ ᐅᖃᕐᑕᑲᓂᒃ ᓱᓕᑦᓯᐊᒪᖔᑕ ᖃᐅᔨᓴᕐᓂᐊᑎᓪᓗᒍ 
ᓂᕈᐊᕐᑕᐅᒐᓱᐊᕐᓂᕋᓂᒃ.

ᐅᕙᓂ      ᐅᓪᓗᖓᓂ                      20    .

                                                       
ᓂᕈᐊᕐᑕᐅᑎᒐᓱᐊᕐᑑᑉ ᐊᑎᓕᐅᕐᓂᖓ

ᐅᐃᒍᖓ 4 - ᑐᖓᓕᐊᓂᒃ ᑐᓴᕐᑎᓯᒍᑎᒃ ᓂᕈᐊᕐᑎᓂᒃ

ᓂᕈᐊᕐᑕᐅᑎᒐᓱᐊᕐᑐᑦ ᐊᑎᖏᑦ ᓂᕈᐊᕐᓂᒥ ᐅᕙᓂ  
                                                        ᐃᓕᓐᓂᐊᕕᒃ 

ᐅᕙᓂ (ᐅᓪᓗᖓ), 20__, ᓂᕈᐊᕐᓂᖃᓛᕐᑐᖅ ᓂᕈᐊᕐᓗᑎᒃ (ᐅᓄᕐᓂᖏᑦ)  
ᐃᓕᓴᕐᓂᓕᕆᔨᓂᒃ                                                         ᐃᓕᓐᓂᐊᕕᒻᒥ.

ᑭᓇᒃᑯᑦ ᓂᕈᐊᕈᓐᓇᖃᑦ?
ᐃᓘᓐᓇᑎᒃ ᑲᓇᑕᒥᐅᑦ ᐅᑭᐅᓖᑦ 18ᓂᒃ ᐅᖓᑖᓂᓗ ᓄᓇᖃᕐᓯᓗᑎᒃ ᑌᑲᓂ ᓄᓇᓕᒻᒥ ᑕᕐᕿᓂᒃ 12ᓂᒃ 
ᐃᑭᓐᓂᓴᐅᖕᖏᑐᓂᒃ ᐊᑎᖓᓗ ᐊᒡᓚᑕᐅᓯᒪᑦᓯᐊᓗᓂ ᓂᕈᐊᕈᓐᓇᑐᑦ ᓈᓴᕐᑕᐅᓯᒪᓂᖏᓐᓂᑦ ᓂᕈᐊᕈᓐᓇᐅᑎᖃᕐᖁᑦ.  
ᑖᓐᓇ ᓂᕈᐊᕈᓐᓇᑐᓂᒃ ᓈᓭᓯᒪᒍᑎ ᖃᐅᔨᒋᐊᕐᑕᐅᒍᓐᓇᑐᖅ ᐃᓕᓐᓂᐊᕕᒻᒥ 9:00ᒥᑦ 4:00-ᒧᑦ, ᐊᓪᓕᑐᖃᕇᒥᑦ 
ᓂᕿᑦᓯᕕᒻᒧᑦ.

ᓇᐅᓘᓐᓃᑦ ᓂᕈᐊᕐᑎ ᓂᕈᐊᕐᑎᑕᐅᒍᓐᓇᖏᓪᓚᖅ ᐊᓯᒥᓄᑦ.  ᓂᕈᐊᕐᑎᒃ ᐁᓯᒪᒍᓐᓇᑐᖃᓛᖕᖏᑐᖅ ᓯᕗᓂᖓᒍᑦ 
ᓂᕈᐊᑲᐱᑦᑎᑕᐅᒍᓐᓇᑐᖅ ᑲᒪᔨᒻᒪᕆᒧᑦ.

ᓂᕈᐊᕐᑕᐅᑎᒐᓱᐊᕐᑐᑦ ᐊᑎᖏᑦ
(ᐊᑎᓕᕐᕿᖏᑦᑕ ᐊᒡᓚᑕᐅᓯᒪᓂᖏᑎᒍᑦ ᒪᓕᑦᑕᕇᑦᑎᓗᒋᑦ)
ᓂᕈᐊᕐᑕᐅᑎᒐᓱᐊᕐᑐᖅ 1
ᓂᕈᐊᕐᑕᐅᑎᒐᓱᐊᕐᑐᖅ 2
ᓂᕈᐊᕐᑕᐅᑎᒐᓱᐊᕐᑐᖅ 3
ᓂᕈᐊᕐᑕᐅᑎᒐᓱᐊᕐᑐᖅ 4
...

ᓂᕈᐊᕐᕖᑦ ᐅᒃᑯᐃᖔᕐᓂᖏᑦ
ᓂᕈᐊᕐᓂᖃᓛᕐᑐᑦ ᐃᓕᓐᓂᐊᕕᒻᒥ ᐅᕙᓂ (ᐅᓪᓗᖓ), 9:00-ᖑᒥ ᐅᓪᓛᑯᑦ 6:00-ᖑᒧᑦ ᐅᓄᒃᑯᑦ.

                                                       
ᑲᒪᔨᒻᒪᕆᒃ 

ᐅᐃᒍᖓ 5 - ᓂᕈᐊᕈᑎᒃ

BULLETIN DE VOTE / BALLOT 

ᑲᑎᕕᒃ ᐃᓕᓴᕐᓂᓕᕆᓂᐅᑉ ᐃᓕᓴᕐᓂᓕᕆᔨᑦᓴᖏᑦᑕ ᓂᕈᐊᕐᑕᐅᓂᖏᑦ ᓄᓇᓕᖓᓂ ¬¬           ᓯᑉᑎᒻᐱᕆ        -ᒥ

Commission scolaire Kativik / Kativik School Board
Élection du comité d’éducation / Education Committee election 
dans la municipalité de                             / in the municipality of                            .
Le         septembre         / September,        

        -ᓂᒃ ᓂᕈᐊᓚᖓᕗᑎᑦ. ᐊᒥᓲᓂᕐᓴᓂᒃ        -ᓂᒃ ᓂᕈᐊᕋᓱᑐᐊᕈᕕᑦ ᓂᕈᐊᕈᑏᑦ ᓱᒃᑯᓚᖓᔦᑦ, 
ᐊᑐᕐᑎᑕᐅᓂᐊᕋᓂᓗ ᓂᕈᐊᕐᑎᓯᔨᒧᑦ.

Votez pour un maximum de         candidats seulement.  
Un vote pour plus de         candidats entraîne la nullité et le rejet de votre vote. 

Vote for a maximum of         candidates only. Voting for more than         candidates will 
spoil your ballot and your vote will be rejected.

ᑕᕐᓯᓗᒍ ᐆᒥᖓ √ ᐆᒥᖓᓘᓐᓃᑦ × ᐊᒻᒪᓗᑭᑖᖅ ᓂᕈᐊᕈᒪᔭᕐᐱᑦ ᓴᓂᐊᓃᑦᑐᖅ
Cochez d’un  √  ou d’un  X  le cercle correspondant aux candidats de votre choix 
Put an  √  or an  X  in the circle for the candidates of your choice

 ᓂᕈᐊᕐᑕᐅᑎᒐᓱᐊᕐᑑᑉ ᐊᑎᖓ

 ᓂᕈᐊᕐᑕᐅᑎᒐᓱᐊᕐᑑᑉ ᐊᑎᖓ

 ᓂᕈᐊᕐᑕᐅᑎᒐᓱᐊᕐᑑᑉ ᐊᑎᖓ

 ᓂᕈᐊᕐᑕᐅᑎᒐᓱᐊᕐᑑᑉ ᐊᑎᖓ

ᐅᐃᒍᖓ 6 - ᓂᕈᐊᕈᑎᕕᓃᑦ 

ᓂᕈᐊᕈᑎᕕᓃᑦ ᐃᓕᓴᕐᓂᓕᕆᔨᖏᓐᓂᒃ ᐅᕙᓂ
                                                        ᐃᓕᓐᓂᐊᕕᒃ

ᓂᕈᐊᕐᓂᐅᑉ ᐅᓪᓗᖓ:   
ᑲᑎᖕᖓᔨᐅᕖᑦ ᐃᓐᓄᕆᐊᓖᑦ:   
ᓂᕈᐊᕐᑕᐅᑎᒐᓱᐊᕐᑐᑦ ᐅᓄᕐᓂᖏᑦ:   

ᓂᕈᐊᕈᓐᓇᑐᑦ ᐅᓄᕐᓂᖏᑦ:   
ᓂᕈᐊᕆᐊᕐᑐᑐᑦ ᐅᓄᕐᓂᖏᑦ:   
ᓂᕈᐊᕈᑏᑦ ᓱᒃᑯᑐᑦ ᐅᓄᕐᓂᖏᑦ:   

ᐊᑎᖏᑦ ᐊᒻᒪᓗ ᓂᕈᐊᕐᑕᐅᑎᒐᓱᐊᕐᑐᑦ ᐊᑐᓂᑦ ᖃᑦᓯᕌᕐᓂᖏᑦ

ᓂᕈᐊᕐᑕᐅᔪᑦ        ᖃᑦᓯᕌᕐᓂᖏᑦ

(ᓂᕈᐊᕐᑕᐅᑎᒐᓱᐊᕐᑑᑉ ᐊᑎᖓ)  

(ᓂᕈᐊᕐᑕᐅᑎᒐᓱᐊᕐᑑᑉ ᐊᑎᖓ)  

(ᓂᕈᐊᕐᑕᐅᑎᒐᓱᐊᕐᑑᑉ ᐊᑎᖓ)  

ᓂᕈᐊᕐᑕᐅᖏᑦᑐᑦ

(ᓂᕈᐊᕐᑕᐅᑎᒐᓱᐊᕐᑑᑉ ᐊᑎᖓ)  

(ᓂᕈᐊᕐᑕᐅᑎᒐᓱᐊᕐᑑᑉ ᐊᑎᖓ)  

ᓱᓕᓂᕃᕗᖓ ᓂᕈᐊᕈᑎᕕᓂᕐᓂᒃ ᖁᓛᓂ ᐊᒡᓚᓯᒪᔪᓂᒃ: 

 

 

 

 

 

 

                                                       
ᑲᒪᔨᒻᒪᕆᒃ

